
ҲАҚИҚАТЛАРИ

Шижоат ва
иштиёқ маҳсули

Хоразмнинг 
замонавий 

экскаватори

Юз миллион
тонна «луқмаи 

ҳалол»

ҲАЁТ 

Робот:
хаёлот

ва ҳақиқат

1 Австралия доллари 1911,16

1 Англия фунт стерлинги 3786,98

1 Дания кронаси 376,62

1 БАА дирҳами 668,27

1 АҚШ доллари 2454,30

1 Миср фунти 321,66

1 Исландия кронаси 18,72

1 Канада доллари 1975,45

1 Хитой юани 392,94

1 Россия рубли 37,71

1 Украина гривнаси 94,69

1 Малайзия ринггити 687,96

1 Польша злотийси 671,88

1 СДР 3474,06

1 Туркия лираси 998,21

1 Швейцария франки 2642,44

1 ЕВРО 2777,13

10 Жанубий Корея вони 22,31

10 Япония иенаси 207,27

Ўзбекистон  Республикаси  Марказий  банки  ахбороти
Ўзбекистон Республикаси Марказий банки 2015 йил 17 февралдан бошлаб валюта операциялари бўйича 
бухгалтерия ҳисоби, статистик ва бошқа ҳисоботларни юритиш, шунингдек, божхона ва бошқа мажбурий тўловлари 
учун хорижий валюталарнинг сўмга нисбатан қуйидаги қийматини белгилади:*)

*) Валюта қийматини белгилаш чоғида Ўзбекистон Республикаси Марказий банки мазкур валюталарни 
ушбу қийматда сотиш ёки сотиб олиш мажбуриятини олмаган.

Навоий вилояти Навбаҳор туманидаги «Афросиёб гулшани» хусусий корхонасида катталар ва болалар учун ўттиздан 
ортиқ турдаги кийим-кечаклар ишлаб чиқарилмоқда. 

Икки йил аввал «Турон банк»нинг вилоят филиалидан олинган кредит эвазига ўз фаолиятини йўлга қўйган кичик 
корхонада ишлаб чиқариш суръати тобора ўсмоқда. Ўндан зиёд ёш меҳнат қилаётган корхона ўтган йили юз миллион 

сўмлик маҳсулот сотишга эришди. Айни пайтда бу ерда янги тикув машиналари келтириш ва яна ўнга яқин иш ўрни 
яратиш режалаштирилмоқда.

Сирож АСЛОНОВ (ЎзА) олган суратлар.

КИЧИК КОРХОНАНИНГ КАТТА ОДИМИ

– Асосий Қонунимизда Ўз-
бекистон Республикасининг 
Президенти давлат бошлиғи 
ва давлат ҳокимияти орган-
ларининг келишилган ҳолда 
фаолият юритишини ҳамда 
ҳамкорлигини таъминлаши, 
шунингдек, фуқароларнинг 
ҳуқуқ ва эркинликларига, Ўз-
бекистон Республикасининг 
Конституцияси ва қонунлари-
га риоя этилишининг кафола-
ти экани мустаҳкамлаб қўйил-
ган, – деди М.Абдусаломов. 
– Шу йил 29 март куни бўлиб 
ўтадиган Ўзбекистон Респу-
бликаси Президенти сайлови 
Ватанимизнинг янги тарихида 
ғоят муҳим ижтимоий-сиёсий 
воқеадир. Зеро, мамлакати-
миз келажаги, унинг янада 
тараққий топиши сайловнинг 
барча иштирокчиларининг 
фаоллиги, сиёсий етуклиги ва 
пировард натижада сайловчи-
лар қабул қиладиган қарорга 
боғлиқ.

Шу муносабат билан 
сайловга энг юксак ташки-
лий-ҳуқуқий ва моддий-тех-
ник даражада тайёргарлик 
кўриш, уни миллий сай-
лов қонунчилигимизда му-
стаҳкамлаб қўйилган демо-
кратик принципларга тўлиқ 
мувофиқ ҳолда очиқ-ошкора 
ва адолатли ўтказиш катта 
аҳамият касб этади. Бунинг 
учун мамлакатимизда барча 
зарур шарт-шароит яратил-
ган. 

Маълумки, сайловлар – 
бу кучли фуқаролик жамия-

тига эга демократик-ҳуқуқий 
давлатнинг узвий белгиси 
бўлиб,  халқнинг ўз хоҳиш-и-
родасини эркин ифода эти-
ши, фуқароларнинг мам-
лакатимиз сиёсий ҳаёти, 
давлат ва жамият бошқару-
вида ва давлат ҳокимиятини 
шакллантиришда бевосита 
иштирокининг асосий шакли-
дир. 

Шу боис демократия 
талаблари ва мустақил та-
раққиётимиз шартларига 
мос, фуқаролар, сиёсий 
партияларнинг сайлов жа-
раёнларида эркин ва фаол 
иштирок этишини таъмин-
лайдиган, сайлов ҳуқуқлари-
ни тўлиқ рўёбга чиқаришнинг 
ишончли кафолати бўлган 
замонавий сайлов тизими-
нинг яратилиши истиқлол 
йилларида мамлакатимизни 
янгилаш ва модернизация 
қилиш сиёсатининг муҳим 
устувор йўналишларидан 
бирига айланди. 

Амалга оширилаётган 
ўзгаришлар ва уларнинг 
самарадорлиги, аввало, 
ислоҳотларнинг «ўзбек мо-
дели» тадрижий хусусиятга 
эга экани билан боғлиқдир. 
Бундай ислоҳотлар демо-
кратик сайлов тизимини ша-
кллантириш соҳасида ҳам 
босқичма-босқич амалга 
оширилмоқда. Бу эса, ўз на-
вбатида, мазкур тизимнинг 
мустаҳкамлиги, барқарорли-
гини таъминлади ва шу та-
риқа давр ва ислоҳотларни 

чуқурлаштириш талаблари-
дан келиб чиққан ҳолда, яна-
да такомиллаштириш имко-
ниятини яратди. 

– Бу йил ўтаётган Ўзбе-
кистон Республикаси Пре-
зиденти сайлови ўзига хос 
қандай хусусиятларга эга?

– Президент сайлови бўй-
ича 2015 йилги сайлов кам-
панияси сифат жиҳатидан 
янги ижтимоий-сиёсий ва со-
циал-иқтисодий шароитлар, 
партиялараро рақобат, аҳо-
лининг сиёсий ва фуқаролик 
фаоллиги кучайиб бораётган 
бир шароитда ўтмоқда.

Ўзбекистонда кенг кўлам-
ли ислоҳотларни ҳаётга тат-
биқ этиш давомида сиёсий, 
иқтисодий ва гуманитар 
соҳаларни демократлашти-
риш ҳамда эркинлашти-
ришда салмоқли ютуқлар-
га эришилди. Авваламбор, 
мамлакатимизда тинчлик, 
хотиржамлик ва фуқаролар 
тотувлигининг мустаҳкам-
лиги, иқтисодиётимизнинг 
барқарор суръатлар билан 
ривожланиб,  аҳоли фаро-
вонлиги, ҳаёт даражаси ва 
сифатининг муттасил ор-
тиб бораётгани энг асосий 
ютуқларимиздандир. Яна 
шуниси муҳимки, бир пайт-
нинг ўзида мамлакатимиз-
да фуқаролик жамиятини 
шакллантириш ва риво-
жлантиришга қаратилган ис-
лоҳотлар ҳам изчил амалга 
оширилмоқда.

Фуқароларимиз онги 

ва тафаккури, эътиқодида 
рўй берган туб ўзгаришлар, 
уларда атрофда содир бўла-
ётган воқеа-ҳодисаларга 
дахлдорлик туйғуси, фуқа-
ролик бурчи ва эртанги ку-
нимиз, Ватанимиз тақдирига 
шахсий жавобгарлик ҳисси-
нинг ортиб бораётгани ушбу 
ижобий ўзгаришларнинг 
муҳим омили ҳамда манбаи-
га айланмоқда. 

Ўзбекистон Республика-
си Олий Мажлиси, халқ де-
путатлари вилоят, туман ва 
шаҳар Кенгашларига 2014 
йилда  бўлиб ўтган сайлов 
аҳолининг ижтимоий-сиёсий 
фаоллиги, ҳуқуқий ва сиёсий 
маданияти юксалганидан 
яққол далолат беради. Сай-
лов натижалари мамлакати-
миз ва халқимизнинг асосий 
мақсади инсон ҳуқуқлари, 
манфаат ва эркинликлари-
ни, қонун устуворлиги, барча 
фуқароларнинг қонун олди-
да тенглигини таъминлайди-
ган демократик давлат барпо 
этиш тарафдори эканини 
яна бир бор намоён этди.

Шу билан бирга, парла-
мент сайлови ижтимоий-си-
ёсий ва социал-иқтисодий 
ислоҳотлар қандай амалга 
оширилаётгани, бу жараёнда 
сиёсий партияларнинг ишти-
роки, уларнинг фаолияти ва 
истиқболдаги дастурий йўна-
лишларини баҳолашда  фуқа-
роларнинг талабчанлиги қан-
чалик ошганини кўрсатди.

Президент сайлови –
эл-юртимиз фаровон келажагини 

таъминлашнинг муҳим омили
Ўзбекистон Республикаси Президенти сайлови бўйича сайлов кампанияси 

ҳал қилувчи босқичга кирди. Ўзбекистон Республикаси Марказий сайлов 
комиссияси Ўзбекистон Республикаси Президентлигига номзодларни 

рўйхатга олгандан сўнг сайловолди ташвиқоти бошланди.  ЎзА мухбири 
Ўзбекистон Республикаси Марказий сайлов комиссияси раиси Мирзоулуғбек 

АБДУСАЛОМОВ билан ушбу муҳим сиёсий жараёнга кўрилаётган 
тайёргарлик ва уни ўтказиш билан боғлиқ жараёнлар   ҳақида суҳбатлашди

Марказий сайлов комиссияси сиёсий партиялар то-
монидан тақдим этилган ҳужжатларни ўрганиб чиқди ва 
Ўзбекистон Республикаси Президентлигига номзодлар-
ни рўйхатга олиш тўғрисида қарор қабул қилди. 

Ўзбекистон Халқ демократик партиясидан Ҳо-
тамжон Абдураҳмонович Кетмонов, Ўзбекистон «Мил-
лий тикланиш» демократик партиясидан Акмал Хол-
матович Саидов, Тадбиркорлар ва ишбилармонлар 
ҳаракати — Ўзбекистон Либерал-демократик парти-
ясидан Ислом Абдуғаниевич Каримов, Ўзбекистон 
«Адолат» социал-демократик партиясидан Наримон 
Маджитович Умаров Ўзбекистон Республикаси Прези-
дентлигига номзодлар этиб рўйхатга олинди. 

Ўзбекистон Республикасининг «Ўзбекистон Респу-
бликаси Президенти сайлови тўғрисида»ги қонуни 
28-моддасига асосан номзодлар Марказий сайлов ко-
миссияси томонидан рўйхатга олинган кундан эътибо-
ран уларнинг сайловолди ташвиқоти бошланади. Шу 
муносабат билан мажлисда сайловолди ташвиқоти 
тўғрисидаги масала кўриб чиқилиб, тегишли қарор қа-
бул қилинди. 

Шу куннинг ўзида Ўзбекистон Республикаси Прези-
денти сайловини ёритиш бўйича республика матбуот 
марказида мамлакатимиз ва хорижий оммавий ахборот 
воситалари вакиллари учун брифинг ўтказилди. 

Марказий сайлов комиссияси раиси М.Абдусаломов 
тадбир иштирокчиларига Марказий сайлов комиссия-
сининг мажлиси, шунингдек, Ўзбекистон Республикаси 
Президенти сайловига тайёргарлик бўйича бажарилаёт-
ган ишлар ҳақида ахборот берди. 

Таъкидланганидек, сайлов кампанияси мамлакати-
миз қонунчилиги ва Марказий сайлов комиссияси томо-
нидан тасдиқланган Ўзбекистон Республикаси Прези-
денти сайловига ҳозирлик кўриш ва уни ўтказиш бўйича 
Асосий тадбирлар дастурига тўла мувофиқ ҳолда амал-
га оширилмоқда.

Номзодлар расман 
рўйхатга олинди

Ўзбекистон Республикаси Марказий сайлов 
комиссиясининг навбатдаги мажлиси 

бўлиб ўтди. Унда Ўзбекистон Республикаси 
Президентлигига номзодларни рўйхатга 

олиш масаласи кўрилди

1. «Кексаларни эъзозлаш йили» Давлат дастурини амалга 
оширишнинг устувор вазифа ва йўналишлари этиб қуйидагилар 
белгилансин:

кексаларга ғамхўрлик кўрсатиш ва эътиборни кучайтириш, 
уларнинг ҳаёт даражаси ва сифатини ошириш учун қулай ташки-
лий-ҳуқуқий шарт-шароитлар яратишга қаратилган қонунчилик 
ва меъёрий-ҳуқуқий базани янада такомиллаштириш, пенсия 
таъминоти ва ижтимоий қўллаб-қувватлаш тизимини такомил-
лаштириш, ёши улуғ инсонларга давлат хизматлари, шу жум-
ладан, турли маълумотнома ва тасдиқловчи ҳужжатларни олиш 
хизматлари кўрсатишнинг энг қулай тизимини шакллантириш; 

кексалар, авваламбор, фашизм устидан қозонилган ғалаба 
ва Ватанимизни қайта тиклашга муносиб ҳисса қўшган 1941-
1945 йиллардаги уруш ва меҳнат фронти фахрийларини ман-
зилли ижтимоий ҳимоя қилиш ва қўллаб-қувватлашни кучайти-
риш, ёши улуғ инсонлар, биринчи навбатда, ёлғиз қариялар ва 
ногиронларга кўрсатиладиган ижтимоий ва маиший хизматлар 
рўйхатини кенгайтириш, уларни фаровон ва муносиб турмуш 
шароитлари билан таъминлаш учун маҳаллалар, «Нуроний» 
жамғармаси, бошқа нодавлат ташкилотлари ва ижтимоий тузил-
малар томонидан моддий ва маънавий қўллаб-қувватлаш миқё-
сини ошириш;

фахрийлар ва ёши улуғ инсонларга тиббий ва ижтимоий хиз-
мат кўрсатиш даражаси ва сифатини ошириш, уларни тизимли 
асосда соғломлаштиришни ташкил этиш, профилактика тадбир-
ларини кўпайтириш, кўриш ва эшитиш органлари, таянч-ҳаракат 
тизими ва юрак-қон томир касалликларини даволашнинг замо-
навий усуллари билан қамраб олиш ва улардан фойдаланишни 
кенгайтириш, кексалар ва ногиронларни ёрдамчи ҳамда техник 
реабилитация воситалари билан, жумладан, имтиёзли асосда 
таъминлаш, кексаларга хизмат кўрсатишга ихтисослаштирилган 
санатория-соғломлаштириш ва ижтимоий хизмат кўрсатиш му-
ассасаларининг моддий-техник базасини янада мустаҳкамлаш;

мамлакатимизнинг мудофаа қобилияти, иқтисодий, маданий 
ва интеллектуал салоҳиятини ошириш, жамиятимизда тинчлик, 
тотувлик ва барқарорлик муҳитини мустаҳкамлашга бебаҳо ҳис-
са қўшган, соғлом ва баркамол униб ўсаётган авлодни тарбия-
лашда фаол иштирок этаётган кекса авлод вакилларига муносиб 
эътибор қаратиш ва уларни ҳар томонлама қўллаб-қувватлаш 
бўйича кенг кўламли чора-тадбирларни тизимли асосда амал-
га ошириш, оила ва жамиятда ёши улуғ инсонларнинг ўрни ва 
обрўсини ошириш, болалар ва ёшларни ота-оналарни, ҳар бир 
нуронийни чуқур ҳурмат қилиш, эъзозлаш ва уларга ғамхўрлик 
кўрсатиш туйғуси руҳида тарбиялаш бўйича аниқ тадбирларни 
амалга ошириш;

ҳар бир кексага ҳар томонлама эътибор қаратиш бўйича 
амалга оширилаётган ишлар самарадорлигини кучайтириш ва 
ошириш, кексаларнинг ҳаёт фаолияти ва дам олишини ташкил 
этиш тизимини сифат жиҳатидан янги босқичга кўтариш, бунда 
улар учун туман ва маҳаллаларда мулоқот марказлари, қизиқи-
ши бўйича клублар ташкил этишга алоҳида эътибор қаратиш, 
жисмоний тарбия ва спорт билан шуғулланишлари учун шаро-
ит яратиш, телевидение, оммавий ахборот воситалари, кино-
театрлар, театр ва бошқа маданий-маърифий муассасаларда 
ёши улуғ инсонларнинг қизиқишларига мос мавзуда янги махсус 
кўрсатувлар, спектакль ва фильмлар яратиш ва эфирга узатиш 
ҳажмини кўпайтириш;

маҳаллалар ва фуқароларнинг ўзини ўзи бошқариш орган-
лари ташкилий тузилмасида кексалар ва ногиронларга доимий 
эътибор қаратадиган секторни мустаҳкамлаш, бунда уларга 
хизмат кўрсатадиган идора ва хизматлар, биринчи навбатда, 
пенсия, ижтимоий ва тиббий таъминот хизматлари фаолиятини 
мувофиқлаштириш ва назорат қилишни назарда тутиш.

2. Ўзбекистон Республикаси Президентининг 2014 йил 12 
декабрдаги 4393-фармойишига мувофиқ тузилган Республика 
комиссияси томонидан манфаатдор вазирлик ва идоралар, Қо-
рақалпоғистон Республикаси Вазирлар Кенгаши, вилоятлар ва 
Тошкент шаҳар ҳокимликлари, жамоат ва нодавлат ташкилотла-
ри ҳамда фуқароларнинг ўзини ўзи бошқариш органлари билан 
ҳамкорликда ишлаб чиқилган  «Кексаларни эъзозлаш йили» 
Давлат дастури иловага мувофиқ тасдиқлансин.

Ўзбекистон Республикаси 
Президентининг

қ а р о р и

«Кексаларни 
эъзозлаш йили» 
Давлат дастури

тўғрисида
Кексаларнинг ҳаёт даражаси ва сифатини янада ях-

шилаш, уларни моддий ва маънавий қўллаб-қувватлаш 
кўламини кенгайтириш, ёши улуғ инсонлар, айниқса, 
1941-1945 йиллардаги уруш ва меҳнат фронти фахрий-
ларига ижтимоий, пенсия таъминоти ва тиббий хиз-
мат кўрсатишни такомиллаштириш, оила ва жамиятда, 
ёшларни ўзбек халқининг кўп асрлик қадрият ва анъа-
налари руҳида тарбиялашда кексаларнинг ўрнини му-
стаҳкамлаш мақсадида, шунингдек, 2015 йилнинг «Кек-
саларни эъзозлаш йили» деб эълон қилиниши муноса-
бати билан:

2

29 МАРТ – САЙЛОВ КУНИ

Буларнинг барчаси Президент сайло-
вида иштирок этишга қарор қилган сиёсий 
партиялардан сайлов кампаниясида на-
фақат ўз фаоллигини кучайтириш, балки 
бу борада ўз фаолиятини, Президентлик-
ка кўрсатилган номзодларнинг ўз сайло-
волди дастурларини янада юксак сиёсий 
даражага кўтаришни талаб этмоқда.

– Айтингчи, Президент сайловини 
демократия принципларига тўлиқ му-
вофиқ ҳолда ўтказишни кафолатлай-
диган ҳуқуқий асос нимадан иборат?

– Ўзбекистон Республикаси Консти-
туцияси миллий сайлов тизимининг фао-
лият юритиши ва жамиятимиз ҳаётининг 
барча жабҳаларини демократик риво-
жлантиришда, шубҳасиз, асосий ҳужжат 
бўлиб хизмат қилмоқда. Бош Қомусимиз-
да, хусусан, Ўзбекистон Республикаси-
нинг Президенти Ўзбекистон Республи-
касининг фуқаролари томонидан умумий, 
тенг ва тўғридан-тўғри сайлов ҳуқуқи 
асосида яширин овоз бериш йўли билан 
сайланиши белгилаб қўйилган. Бундан 
ташқари, мустақиллик йилларида давлат 
раҳбари сайлови жараёнини тартибга 
соладиган қонунлар тўплами шаклланти-
рилди. Биринчи навбатда, бу «Ўзбекистон 
Республикаси Президенти сайлови тўғри-
сида», «Фуқаролар сайлов ҳуқуқларининг 
кафолатлари тўғрисида»,  «Ўзбекистон 
Республикаси Марказий сайлов комисси-
яси тўғрисида»ги қонунлар ва бошқа қа-
тор қонунчилик ҳужжатларидир.  

Мамлакатимиз сайлов қонунчили-
ги асосини Инсон ҳуқуқлари умумжаҳон 
декларацияси, Фуқаролик ва сиёсий 
ҳуқуқлар тўғрисида халқаро пакт ва Ўз-
бекистон томонидан ратификация қилин-
ган бошқа халқаро ҳуқуқ ҳужжатларида 
мустаҳкамланган ва жаҳонда эътироф 
этилган муҳим демократик принциплар 
ташкил қилади. 

Халқаро демократик стандартларнинг 
Ўзбекистонда сайлов тўғрисида қабул 
қилинган қонунларга автоматик равишда 
киритилмасдан, балки халқимиз мадани-
яти, анъаналари ва истиқлол йилларида 
демократик ҳуқуқий давлат ҳамда жамият 
қуриш бўйича тўпланган миллий тажри-
бамиз инобатга олинган ҳолда импле-
ментация қилингани уларнинг ҳаётий ва 
таъсирчан бўлиши учун катта аҳамиятга 
эгадир. 

Масалан, чет эллик мустақил эксперт-
ларнинг фикрича, бугунги кунда Ўзбеки-
стон сайлов қонунчилиги демократияга 
мувофиқлик даражаси бўйича дунёнинг 
кўплаб ривожланган давлатларининг сай-
лов тўғрисидаги қонунларидан устундир. 

Мамлакатимизда ушбу соҳада қабул 
қилинган барча қонунчилик ҳужжатла-
ри адолатлилик, очиқлик, ошкоралик ва 

транспарентлик принциплари асосида 
фуқароларнинг сайлов ҳуқуқларига сўзсиз 
риоя этиши, сайловчиларга сайловда эр-
кин иштирок этиш учун зарур шарт-шароит-
лар, Президентликка номзод кўрсатадиган 
сиёсий партияларга эса сайлов кампания-
си давомида кенг ва тенг имкониятлар яра-
тишга қаратилган.

Қонунчилигимизда Марказий сайлов 
комиссияси раҳбарлигида сайловлар-
нинг қонун талабларига тўла мувофиқ 
равишда ташкил этилиши ва ўтказилиши-
ни таъминлайдиган ҳамда фақат қонунга 
бўйсунадиган мустақил сайлов комиссия-
лари тизимининг мустаҳкамлаб қўйилга-
ни миллий сайлов тизимининг энг муҳим 
хусусиятидир.

– Сўнгги йилларда сайлов қонунчи-
лигимизга қандай ўзгартишлар кири-
тилди?

– Мамлакатимиз ва жамиятимизни 
жадал суръатлар билан модернизация 
қилиш ҳамда янгилаш миллий қонунчи-
лигимиз, жумладан, сайлов қонунчилиги-
ни такомиллаштиришни давом эттириш 
зарурлигини тақозо этди. Ўзбекистон Ре-
спубликаси Олий Мажлиси томонидан 
2010 йилда қабул қилинган Мамлакати-
мизда демократик ислоҳотларни янада 
чуқурлаштириш ва фуқаролик жамиятини 
ривожлантириш концепциясида бу бора-
даги тегишли вазифалар белгиланган.

Ушбу дастурий ҳужжатда давлат ҳоки-
мияти ва бошқарувини демократлашти-
риш, кўппартиявийлик тизимини янада 
мустаҳкамлашга доир белгилаб берилган 
чора-тадбирлар муҳим аҳамиятга эгадир. 
Шу мақсадда Конституциямизга ҳокимият 
тармоқлари ўртасида ўзаро тийиб туриш 
ва манфаатлар мувозанати тизимини 
янада такомиллаштиришга қаратилган 
қатор тузатишлар киритилди. 

Бундан ташқари, сайлов қонунчи-
лигига сайлов эркинлиги принципини 
янада тўлиқ амалга ошириш, сайловол-
ди ташвиқотини ўтказишда сиёсий пар-
тиялар ва улар томонидан кўрсатилган 
номзодларни тенг шароитлар билан 
таъминлаш самарадорлигини ошириш, 
сайловлар давомида ошкораликни таъ-
минлашнинг ҳуқуқий механизмларини та-
комиллаштириш учун ўзгартиш ва қўшим-
чалар ҳам киритилди. 

Ўзбекистон Республикаси Конститу-
циясининг 117-моддасига киритилган ту-
затишларга мувофиқ, Ўзбекистон Респу-
бликаси Марказий сайлов комиссиясига 
жаҳон амалиётида илк бор бошқа ҳоки-
мият органларининг ҳеч қандай аралашу-
висиз сайловларга тайёргарлик кўриш ва 
уларни ўтказишни таъминлайдиган, дав-
лат ҳокимияти тизимида алоҳида ўрин 
тутган конституциявий орган мақоми бе-

рилди. Марказий сайлов комиссиясига 
бу борада мутлақ ваколатлар берилган. 
Мустақиллик, қонунийлик, коллегиаллик, 
ошкоралик, адолатлилик Ўзбекистон Ре-
спубликаси Марказий сайлов комиссияси 
фаолиятининг асосий принциплари этиб 
белгиланди. Буларнинг барчаси сайлов-
чиларнинг ўз хоҳиш-иродасини эркин 
билдириши, сайловларнинг демократли-
гини таъминлаш кафолатларини янада 
кучайтирди. 

Яна шуни таъкидлаш керакки, барча 
даражадаги сайлов комиссияларининг 
фаолияти ва сайлов жараёнининг ҳар 
бир босқичида ўтказиладиган барча тад-
бирлар қонун, шунингдек, Марказий сай-
лов комиссияси томонидан қонунчилик 
талабларидан келиб чиққан ҳолда ишлаб 
чиқилган Ўзбекистон Республикаси Пре-
зиденти сайловига тайёргарлик кўриш 
ва уни ўтказиш бўйича асосий тадбирлар 
дастури билан тартибга солинмоқда. 

Дастурда Ўзбекистон Республика-
си Президенти сайловига тайёргарлик 
кўриш ва уни ўтказиш бўйича сайлов 
қонунчилигида белгиланган вазифалар 
ҳисобга олинган ҳолда ва аниқ жадвал 
асосида тегишли барча тадбирлар, шу-
нингдек, ушбу тадбирлар учун масъул 
тузилмалар белгиланди. Бу сайлов кам-
паниясини юксак демократик даражада 
ташкил этиш, округ ва участка сайлов 
комиссияларининг самарали фаолият 
кўрсатиши, сайлов жараёни иштирокчи-
лари – Президентликка номзод кўрсатган 
сиёсий партиялар ва бевосита сайловчи-
ларнинг сайлов ҳуқуқларини тўлиқ амал-
га ошириши учун зарур шароитлар билан 
таъминлаш имконини бермоқда.

Марказий сайлов комиссияси Қо-
рақалпоғистон Республикаси, вилоятлар 
ва Тошкент шаҳри чегаралари доираси-
да Ўзбекистон Республикаси Президенти 
сайловини ўтказувчи 14 сайлов округи, 
округ сайлов комиссиялари, ушбу комис-
сиялар эса, ўз навбатида, 9058 сайлов 
участкаси ва участка сайлов комиссияла-
рини ташкил қилди. Ҳар икки даражадаги 
комиссиялар таркибига халқ депутатлари 
маҳаллий Кенгашлари тавсиясига асосан 
жамоатчилик орасида обрў-эътибор қо-
зонган кишилар киритилди. Ўзбекистон 
Республикасининг хорижий давлатларда-
ги ваколатхоналари ҳузурида ҳам 44 сай-
лов участкаси тузилди. 

Миллий қонунчилигимизга биноан Ўз-
бекистон Республикаси Президентлигига 
фақат сиёсий партиялар номзод кўрса-
тиш ҳуқуқига эга. Марказий сайлов комис-
сиясига зарур ҳужжатларни тақдим этган 
мамлакатимизда фаолият юритаётган 
барча тўрт партия – Ўзбекистон Халқ де-
мократик партияси, Ўзбекистон «Миллий 

тикланиш» демократик партияси, Тад-
биркорлар ва ишбилармонлар ҳаракати 
– Ўзбекистон Либерал-демократик парти-
яси ва Ўзбекистон «Адолат» социал-де-
мократик партиясига сайловда иштирок 
этиш учун рухсат берилди.

Президентликка номзодлар кўрса-
тиш сиёсий партияларнинг юқори орган-
лари – съезд ёки қурултой томонидан 
амалга оширилди. Сўнгра номзодларни 
қўллаб-қувватлаш учун имзо варақалари 
тўпланди. Қонунга биноан ҳар бир сиёсий 
партия томонидан тақдим этилган имзо 
варақалари мамлакатимизнинг камида 
саккизта маъмурий-ҳудудий тузилмаси-
ни ифода этадиган жами сайловчилар 
умумий сонининг камида беш фоизи им-
зосини қамраб олган бўлиши керак. Маъ-
мурий-ҳудудий тузилмалардан бирида 
– Қорақалпоғистон Республикаси, вило-
ятлар, Тошкент шаҳрида сиёсий партия 
имзолар умумий миқдорининг кўпи билан 
саккиз фоизини тўплаши мумкин. 

Сиёсий партиялар имзо варақалари-
ни зарур ҳужжатлар билан биргаликда 
номзодларни рўйхатга олиш учун Мар-
казий сайлов комиссиясига тақдим этди. 
Марказий сайлов комиссияси тақдим 
этилган ҳужжатларни етти кунлик муддат-
да текшириб чиқди ва уларнинг қонун та-
лабларига мувофиқлиги тўғрисида хуло-
са берди. Марказий сайлов комиссияси 
томонидан ташкил этилган ишчи гуруҳла-
ри эса имзо варақалари тўғри тўлдирил-
ганлигини текширди.

Марказий сайлов комиссиясида 14 
февраль куни бўлиб ўтган мажлисда Ўз-
бекистон Республикаси Президентлигига 
номзодларни рўйхатга олиш ва сайлов 
кампанияси даврида Президентликка 
номзодларнинг сайловолди ташвиқоти 
тўғрисида қарорлар қабул қилинди.

– Сайлов кампаниясининг моҳияти-
га кўра энг муҳим босқичларидан бири 
– сайловолди ташвиқоти бошланди. 
Шу ҳақида ҳам гапириб ўтсангиз.

– Сайлов кампанияси бир-бири билан 
ўзаро боғлиқ тизимли жараённи ифода 
этади. Бу босқичлар орасида сайловолди 
ташвиқоти алоҳида ўрин тутади. Бу жа-
раёнга барча демократик давлатлар, шу 
жумладан, мамлакатимизда ҳам алоҳи-
да эътибор қаратилади. Ташвиқот ном-
зодларга сайловчиларни ўз сайловолди 
дастури билан таништириш имконини 
беради.

«Ўзбекистон Республикаси Президен-
ти сайлови тўғрисида»ги қонунга муво-
фиқ, Президентликка номзодлар, сиёсий 
партияларга сайловолди ташвиқотини ўт-
казиш учун оммавий ахборот воситалари-
дан фойдаланишда тенг ҳуқуқ берилади.

Марказий сайлов комиссиясининг 

қарорига мувофиқ, Президентликка ном-
зодларни сайловолди ташвиқотини ўт-
казишда тенг шароит билан таъминлаш 
мақсадида уларга ўз дастурлари билан 
чиқиш қилиши учун Миллий телерадио-
компаниянинг «Ўзбекистон» ва «Ёшлар» 
телерадиоканалларида 900 дақиқадан 
эфир вақти берилди, «Халқ сўзи», «На-
родное слово» ва «Правда Востока» газе-
таларида бир хил – 10 саҳифагача нашр 
майдони ажратилди. 

Шунингдек, Президентликка ном-
зодлар сайловчилар билан учрашувлар 
ўтказиш учун тенг ҳуқуққа эга. Ҳар бир 
номзод 15 нафаргача ишончли вакилга 
эга бўлишга ҳақлидир. Ишончли вакил-
лар номзодга сайлов кампаниясини ўт-
казишда ёрдам беради, уни Ўзбекистон 
Республикасининг Президенти этиб сай-
лаш учун тарғибот олиб боради, турли 
ташкилотларда номзоднинг манфаатини 
ҳимоя қилади.

– Сайлов жараёнининг очиқ ва 
ошкоралиги амалда қандай таъмин-
ланмоқда?

– Мамлакатимизда демократик сай-
ловларни ташкил этиш яширин овоз бе-
ришга асосланган бўлиб, қолган барча 
жараёнлар очиқ, ошкора ва транспа-
рентлик асосида ўтказилади. «Ўзбеки-
стон Республикаси Президенти сайлови 
тўғрисида»ги қонунга мувофиқ, сайлов 
комиссиялари фуқароларга сайловга тай-
ёргарлик кўриш ва уни ўтказиш бўйича ўз 
фаолияти, сайлов комиссиялари тузилга-
ни, улар жойлашган манзил ва уларнинг 
иш вақти ҳақида маълум қилади, сайлов-
чилар рўйхати, сайловда иштирок эта-
ётган сиёсий партиялар рўйхати билан 
таништиради, Ўзбекистон Республикаси 
Президентлигига номзодлар тўғрисидаги 
маълумотлар билан таништириб, овоз 
бериш ва сайлов якунларидан хабардор 
қилади.

Сайловга тайёргарлик кўриш ва уни 
ўтказишга доир барча тадбирларда, шу-
нингдек, ҳар бир сайлов участкасида 
сайлов куни овоз бериш хоналарида ва 
овозларни санаб чиқишда Ўзбекистон 
Республикаси Президентлигига номзод-
лар кўрсатган сиёсий партиялардан бит-
тадан кузатувчи, матбуот, телевидение 
ва радио вакиллари, хорижий давлатлар, 
халқаро ташкилотлар ва ҳаракатлардан 
кузатувчилар қатнашиш ҳуқуқига эгадир. 

Оммавий ахборот воситалари сайлов 
жараёнининг очиқ ва ошкоралигини таъ-
минлашда муҳим ўрин тутади.

Ўтган йиллардаги сайлов кампания-
лари, жумладан, 2014 йилда ўтказилган 
парламент сайлови давомида мамла-
катимиз ва чет эл жамоатчилигини сай-
ловларга тайёргарлик кўриш ва уни ўт-

казишнинг барча босқичлари ҳақида кенг 
хабардор қилиш учун Марказий сайлов 
комиссияси ва оммавий ахборот восита-
лари ҳамкорлиги бўйича янада бой тажри-
ба тўпланди. Мамлакатимиз Президенти 
сайлови бўйича 2015 йилги сайлов кам-
паниясини ҳар томонлама холис ёритиш 
мақсадида Марказий сайлов комиссияси 
Ўзбекистон Миллий телерадиокомпания-
си, Ўзбекистон Миллий ахборот агентли-
ги ва «Жаҳон» ахборот агентлиги билан 
икки томонлама шартномалар тузди. 
Ушбу шартномаларда сайлов жараёнини 
тартибга соладиган миллий қонунчилиги-
мизни аҳоли ўртасида кенг тушунтириш 
кўзда тутилган. Нодавлат оммавий ахбо-
рот воситалари, биринчи навбатда, Ўзбе-
кистон электрон оммавий ахборот воси-
талари миллий ассоциацияси таркибига 
кирадиган ахборот воситалари ва ахбо-
рот-таҳлил интернет-нашрлар сайлов жа-
раёнини ёритишда фаоллик кўрсатмоқда.

Марказий сайлов комиссияси томони-
дан Ўзбекистон Республикаси Президен-
ти сайловини ёритиш бўйича Республика 
матбуот маркази ташкил этилди. Мамла-
катимизнинг барча ҳудудларида – округ 
сайлов комиссиялари ҳузурида ҳам шун-
дай матбуот марказлари фаолият кўрсат-
моқда. Айни пайтда Марказий сайлов ко-
миссияси Президент сайловини ёритиш 
учун мамлакатимиз ва хорижий оммавий 
ахборот воситаларининг 340 дан зиёд ва-
килини аккредитациядан ўтказди.

Марказий сайлов комиссияси дасту-
рига мувофиқ, сайлов ташкилотчилари 
– округ ва участка сайлов комиссиялари, 
шунингдек, фуқаролик жамияти инсти-
тутлари вакиллари, журналистлар учун 
мавзуга оид семинарлар ўтказилмоқда. 
Бу миллий сайлов қонунчилигимизга ки-
ритилган сўнгги ўзгартишлар, сайлов ко-
миссиялари олдида турган вазифалар, 
жумладан, оммавий ахборот воситалари 
иштирокида сайлов жараёнининг очиқ ва 
ошкоралигини таъминлаш вазифалари 
ҳақида уларнинг хабардорлигини оши-
ришга ёрдам беради. 

Сайлов кампанияси давомида мил-
лий қонунчилигимизга сўзсиз риоя этиш 
ва фуқароларимиз, жумладан, ёшларнинг 
ўз ҳаётий ва сиёсий позициясини намоён 
этиши бўлажак Ўзбекистон Республикаси 
Президенти сайловини демократия прин-
ципларига тўлиқ мувофиқ ҳолда ўтказиш 
ва пировард натижада мамлакатимизда 
амалга оширилаётган кенг кўламли ва 
изчил демократик ислоҳотларни янада 
чуқурлаштириш имконини беради. 

ЎзА мухбири
Меҳрибон МАМЕТОВА

суҳбатлашди.

Президент сайлови – эл-юртимиз
фаровон келажагини таъминлашнинг муҳим омили

Ўзбекистон Республикаси Президенти сайлови бўйича сайлов кампанияси ҳал қилувчи босқичга кирди. Ўзбекистон Республикаси Марказий сайлов комиссияси Ўзбекистон 
Республикаси Президентлигига номзодларни рўйхатга олгандан сўнг сайловолди ташвиқоти бошланди.  ЎзА мухбири Ўзбекистон Республикаси Марказий сайлов комиссияси 

раиси Мирзоулуғбек АБДУСАЛОМОВ билан ушбу муҳим сиёсий жараёнга кўрилаётган тайёргарлик ва уни ўтказиш билан боғлиқ жараёнлар   ҳақида суҳбатлашди

Номзодлар расман рўйхатга олинди
 Марказий сайлов ко-

миссияси «Ўзбекистон Ре-
спубликаси  Президенти 
сайлови тўғрисида»ги қо-
нуннинг 28-моддасига му-
вофиқ Ўзбекистон Респу-
бликаси Президентлигига 
номзодларнинг сайловолди 
ташвиқоти тўғрисида қарор 
қабул қилди. 

Сайловолди ташвиқо-
ти даврида Ўзбекистон 
Республикаси Президент-
лигига номзодларга омма-
вий ахборот воситалари-
дан фойдаланишда тенг 
ҳуқуқ берилади. Хусусан, 
Ўзбекистон Республикаси 
Президентлигига нормзод-
ларга ўз сайловолди да-
стурларининг асосий қои-
даларини сайловчиларга 
етказиш учун Ўзбекистон 
Миллий телерадиокомпа-
ниясининг «Ўзбекистон» 
ва «Ёшлар» теле ва ради-
оканалларида 900 дақиқа-
дан эфир вақти ажратила-
ди. Шунингдек, Ўзбекистон 
Республикаси Президент-
лигига номзодлар, улар-
нинг сайловолди дастур-
лари ҳақида видео ва 
радиороликларни эфирга 

узатиш ҳам режалашти-
рилган.

Сайловолди ташвиқоти 
давомида Ўзбекистон Ре-
спубликаси Президентлиги-
га номзодларнинг ҳар бири-
га «Халқ сўзи», «Народное 
слово» ва «Правда Востока» 
республика даврий нашрла-
рида 10 саҳифагача нашр 
майдони бепул ажратила-
ди. Мазкур материаллар 
ҳудудий нашрларда ҳам эъ-
лон қилинади. Сайловолди 
ташвиқотини амалга оши-
риш учун тенг шароитлар 
яратиш принципи партия 
нашрларига жорий этилмай-
ди. Улар ҳар қандай ҳажмда-
ги тегишли материалларни 
чоп этиш ҳуқуқига эгадир. 

Ўзбекистон Республи-
каси Президентлигига ном-
зодлар оммавий ахборот 
воситаларида сайловолди 
ташвиқоти материаллари-
нинг тури, шакл ва услубла-
ри ҳамда мазмунини му-
стақил белгилайдилар. 

М.Абдусаломов Мар-
казий сайлов комиссияси 
томонидан сайловолди 
ташвиқотини мамлакати-
миз қонунчилигига тўла му-

вофиқ равишда ўтказиш 
бўйича аниқ чора-тадбир-
лар белгиланганини ҳам 
алоҳида қайд этди. 

Брифингда маълум қи-
линганидек, Ўзбекистон 
Республикаси Президенти 
сайловини ўтказиш учун 
9058 та, жумладан, Ўзбе-
кистон Республикасининг 
хорижий давлатлардаги 
ваколатхоналари ҳузури-
да 44 та сайлов участкаси 
ташкил этилди. Сайлов 
участкалари зарур алоқа 
воситалари, компьютер 
ва ташкилий техника, 
ҳуқуқий адабиётлар би-
лан таъминланган. Мах-
сус белгиланган жойларда 
яширин овоз бериш учун 
сайлов кабиналари, сай-
лов қутилари ўрнатилган.  
Округ сайлов комиссияла-
ри томонидан участка сай-
лов комиссиялари ташкил 
этилиб, уларнинг таркибига 
жами 90 мингга яқин киши 
киритилган. Уларнинг 67 
фоизи соғлиқни сақлаш, 
фан, таълим, маданият 
ва спорт соҳаси вакил-
лари, 22,3 фоизи жамоат 
бирлашмалари, нодавлат 

нотижорат ташкилотлар 
вакиллари, 5,3 фоизи фер-
мерлар, 5,4 фоизи ишлаб 
чиқариш соҳаси вакиллари, 
6,2 фоизи иқтисодчилар-
дир. Комиссия аъзолари-
нинг 84 фоизи сайловлар-
га тайёргарлик кўриш ва 
уларни ўтказишда аввал 
ҳам иштирок этган. Участ-
ка сайлов комиссиялари 
орасида хотин-қизлар 42,8 
фоизни ташкил қилади. 

Брифингда сайлов 
кампаниясининг очиқ ва 
ошкоралигини таъминлаш, 
оммавий ахборот воси-
таларининг Ўзбекистон 
Республикаси Президен-
ти сайловига тайёргарлик 
кўриш ва уни ўтказишга 
тааллуқли ахборотлардан 
фойдаланиши учун бар-
ча шароитлар яратишга 
алоҳида эътибор қарати-
лаётгани таъкидланди. Шу 
мақсадда Марказий сайлов 
комиссияси белгиланган 
тартибда ҳужжатлар тақ-
дим этган мамлакатимиз ва 
хорижий оммавий ахборот 
воситаларининг 340 дан 
зиёд вакилини аккредита-
циядан ўтказди. 

Давоми. Бошланиши 1-саҳифада

Давоми. Бошланиши 1-саҳифада

3. Республика комиссиясига (Ш.Мирзиёев) «Кексаларни 
эъзозлаш йили» Давлат дастурига киритилган тадбирлар-
нинг тўлиқ, ўз вақтида ва сифатли бажарилишини ташкил 
этиш ва назорат қилиш юклансин.

Республика комиссияси:
бир ҳафта муддатда Қорақалпоғистон Республикаси, ви-

лоятлар ва Тошкент шаҳри, туман ва шаҳарларда Қорақал-
поғистон Республикаси Вазирлар Кенгаши Раиси ва тегишли 
ҳудудлар ҳокимлари бошчилигида Давлат дастурини амалга 
ошириш бўйича тегишли комиссиялар ташкил этилишини 
таъминласин ва уларнинг зиммасига Давлат дастурида бел-
гиланган вазифаларни сўзсиз, тўлиқ ва ўз вақтида бажари-
лиши учун шахсий жавобгарлик юкласин;

икки ҳафта муддатда вазирликлар, идоралар, компания-
лар, уюшмалар ва бошқа хўжалик бирлашмалари, Қорақал-
поғистон Республикаси Вазирлар Кенгаши, вилоятлар ва 
Тошкент шаҳар ҳокимликлари томонидан ҳар бир вазирлик 
ва идора, ҳудуд, шаҳар, туман ва аҳоли пунктларининг «Кек-
саларни эъзозлаш йили» бўйича ҳудудий ва тармоқ дастур-
лари ишлаб чиқилиши ҳамда қабул қилинишини таъминла-
син;

республика давлат ва хўжалик бошқаруви органлари, 
шунингдек, жойлардаги давлат ҳокимияти органлари да-
ражасида тасдиқланган Давлат дастурига киритилган тад-
бирларни ўз вақтида ва сифатли бажариш бўйича ишларни 
мувофиқлаштирсин ва ушбу тадбирлар амалга оширилиши 
устидан тизимли назорат ўрнатсин;

ҳар чорак якунлари бўйича «Кексаларни эъзозлаш йили» 

Давлат дастурида белгиланган тадбирлар бажарилиши 
тўғрисида Ўзбекистон Республикаси Президенти девонига  
ахборот бериб борсин.

4. Ўзбекистон Миллий ахборот агентлиги, Ўзбекистон 
Миллий телерадиокомпанияси, Ўзбекистон матбуот ва ахбо-
рот агентлиги:

босма ва электрон оммавий ахборот воситалари, шу 
жумладан, интернет-ресурсларни жалб этган ҳолда, аҳоли 
ўртасида «Кексаларни эъзозлаш йили» Давлат дастурининг 
мақсад ва вазифалари, уни амалга ошириш бўйича асосий 
йўналишлар ва чора-тадбирлар мунтазам ва кенг кўламда 
ёритилишини;

давлат ва хўжалик бошқаруви органлари, жойларда-
ги давлат ҳокимияти органлари, фуқароларнинг ўзини ўзи 
бошқариш органлари ва нодавлат нотижорат ташкилотла-
рининг Давлат дастурида назарда тутилган тадбирларни 
амалга оширишдаги иштироки ва қўшган аниқ ҳиссасини 
акс эттирган ҳолда, Давлат дастурининг бажарилиши ҳақи-
да кенг жамоатчиликни мунтазам хабардор қилиб боришни 
таъминласин.

5. Мазкур қарорнинг ижросини назорат қилиш Ўзбеки-
стон Республикасининг Бош вазири Ш.Мирзиёев зиммасига 
юклансин.

Ўзбекистон Республикаси Президентининг
қ а р о р и

«Кексаларни эъзозлаш йили»
Давлат дастури

тўғрисида
Давоми. Бошланиши 1-саҳифада

Ўзбекистон Республикаси 
           Президенти    И.КАРИМОВ

Тошкент шаҳри,
2015 йил 18 февраль



мақбул йўлида муҳим қадамлар 
қўйганмиз. Замон талабига кўра 
бу саъй-ҳаракатга янада кенг 
кўлам ва миқёс бахш этишимиз 
керак. Бу  фикр мустақил мам-
лакат аграр тармоғи ривожининг 
локомотивига айланган фермер-
лик ҳаракатига ҳам тўла тааллуқ-
лидир. 

Тасаввур қилинг: бундан ати-
ги чорак аср муқаддам ўлкамизда 
жамоа хўжаликлари тизими мав-
жуд бўлиб, биттаси ўн беш-йи-
гирмата пахтачилик бригадаси-
га бўлинган, ҳар бир бригадада 
юз  киши, хўжаликда жами бир 
неча минг нафар одам меҳнат 
қилар, пировард натижа учун 
ҳеч ким жавобгар эмас эди. Ҳеч 
кимда ерга, мулкка, ишлаб чиқа-
риш воситалари, яъни трактор 
ва механизмларга эгалик ҳисси 
йўқ эди. Трактор далада, сеялка 
шийпон ёнида, плуг ариқ бўйида, 
қор-ёмғир тагида қолаверарди. 
Дала шийпони бир мартагина, 
яъни ерга чигит қадаш учун ўт-
казиладиган кўргазмали кенгаш 
куни супуриб-сидирилар, қолган 
вақтда қамиш ва янтоқлар қуршо-
вида қаровсиз ётарди.

Бугунги кун фермерининг 
дала шийпонига ҳавас қилса ар-
зийди. Унда қиш куни хонани қиз-
дирадиган каминдан тортиб, са-
ратонда ҳавони салқинлатадиган 
кичик фаввораларгача, ҳар куни 
қайноқ нон ёпиладиган тандир, 
асалари асраладиган қутилар-
дан тортиб балиқ боқиладиган 
ҳовузчагача, ҳамма-ҳаммаси бор. 
Фермер сут, сариёғ, пишлоқни 
ҳам ўзи етиштиради. Оти ҳам, 

МУНОСАБАТ

Дарҳақиқат, доно халқ-
нинг дуоси юртни ҳам, Юрт-
бошимизни ҳам ҳар жиҳатдан 
қўллаб-қувватлаб келмоқда. 
Жорий йилга муҳтарам Пре-
зидентимиз ташаббуси билан 
Кексаларни эъзозлаш йили 
деб ном берилишида ҳам 
чуқур фалсафий мазмун бор. 
Зеро, парилар билмас ҳикмат-
ларни биладиган қариялари-
миз барча-барчага эзгу тилак 
билдирадилар. Элнинг нони 
бутун бўлсин, деб мўл буғдой, 
эгни бутун бўлсин, деб сара 
пахта, дастурхони тўкин бўл-
син, деб ширин-шакар мева, 
сабзавот, сифатли сут, гўшт, 
тухум, балиқ, асал етиштира-
ётган фермерга ҳам, жаҳон 
бозоридан ўзининг муқим ўр-
нини топаётган тадбиркорга 
ҳам, кончилару шифокорга, 
муаллиму мураббийга, қурув-
чи-ю ҳайкалтарошга ҳам дуо 
берадилар. Бу дуолар ижоба-
тини ҳар бир қадамда, ҳар бир 
маҳаллада, ҳар бир хонадон-
да кўриш, ҳис қилиш, завқ би-
лан яшаш, шавқ билан ишлаш 
мумкин.

Биз эркин, демократик та-
раққиётнинг ўзимиз танлаган, 
жаҳонда тан олинган «ўз-
бек модели» деб номланган 

Доно халқнинг дуоси

Жуда яхши эсимизда: Ислом Каримов таҳликали сиёсий ўйинлар, 
мураккаб иқтисодий вазият қуршовида қолган республика 

раҳбари бўлиб сайланган илк кунларда Қорақалпоғистонга, 
экологик ҳалокат домида қолган Мўйноққа ташриф буюриб, 

юзларидан нур, кўзларидан келажакка ишонч ёғдуси таралиб 
турган нуроний отахонга мурожаат қилган ҳолда «Доно халқимиз 

номидан бир дуо берсангиз!» дегандилар. 

араваси ҳам ўзиники. Дарвоқе 
от тўғрисида. Отамнинг болалик 
дўсти бўларди. Унинг доимо қо-
воғи осиғлиқ юрарди. Вақт ўтиб, 
отамдан нега ўша кишининг кай-
фияти доимо суст юришини сўра-
ганимда «Анча йил олдин шўро 

ҳукумати бояқишнинг биттагина 
ноёб ахалтекин отини тортиб 
олган!», дедилар. Истиқлол ша-
рофати билан «Амир Оқчашма» 
фермер хўжалигига асос солдим. 
1,5 миллиард сўмлик имтиёзли 
кредит эвазига хориждан 400 бош 
голштин зотли наслдор қорамол 
харид қилдим. Сутни керагидан 
ортиқ соғиб олаётганимиз учун 
уни қайта ишлайдиган корхона-
ни ишга туширдик. Ҳозирча 3 хил 
сара маҳсулот ишлаб чиқаряп-
миз.

Ишимиз бароридан келиб, 
ҳаммасини ўз ўрнига қўйгач, яна 
ўша ахалтекин от билан боғлиқ 
тафсилот эсимга тушди. Айни 
кунда фермер хўжалигимиз қа-
рамоғидаги халқаро мақомга 
эга «Само тулпорлари» кичик от 
заводида 40 бош ноёб ахалте-
кин отлари бор. Мини-от заво-
димиз Бутунжаҳон йилқичилик 
илмий-тадқиқот институтида 

рўйхатдан ўтган. Тулпорларимиз 
наинки Тошкент, балки хорижда 
ўтказилган отлар кўргазмаларида 
кўз-кўз қилинди. Яна бир эъти-
бор қилса арзийдиган тафсилот: 
муҳтарам Президентимизнинг 
ғамхўрлиги боис тобора обод ва 
кўркам бўлиб бораётган Урган-
чда, Шовот канали соҳилида от 

Шамсиддин ФАХРУТДИНОВ,
O`zLiDeP Элликқалъа  
туман кенгаши раҳбари, 
туман Фермерлар кенгаши 
раиси, Қорақалпоғистон 
Республикаси Жўқорғи 
Кенгеси депутати

Ҳали-ҳали эсимда: ота-онамдан 
жудо бўлганда 21 ёшда эдим. Вояга 

етмаган 4 нафар ука-сингилларимнинг 
тарбияси менинг зиммамга тушди. 

Турмуш оғир, қанча уринмай, тумандаги 
автокорхоналарнинг бирида ҳайдовчилик 

қилиб топган даромадим рўзғор 
харажатларини қопламас, бу ёқда 

туғишганларим учун ҳам маблағ керак 
эди. Айтмоқчиманки, шўро замонида бизга 

ўхшаб қийналиб яшаганлар оз эмасди.
Шукрки, истиқлол офтоби порлаб, қора 

кунлар ўтмишда қолди. Эндиликда томорқа 
оиламизга асосий даромад манбаи бўлиб 

хизмат қилаётир. Айниқса, бу борада солиқ 
тўловлари бўйича жорий қилинган имтиёз 

рўзғоримизга янада барака киритаяпти. 
Шу маънода Президентимиз ташаббуси 

билан мустақиллик остонасида мамлакат 
аҳолисига томорқа хўжалигини ташкил 

этиш учун қўшимча ерлар ажратилганлиги 
ижтимоий адолатни тиклашда энг тўғри 

йўл бўлганди, десам асло муболаға 
қилмайман. Натижада қишлоқ аҳолиси 

учун реал даромадларини ошириш, 
турмуш фаровонлигини тубдан яхшилаш 

имкони яратилди. Буни оиламиз 
мисолида ҳам кўриш мумкин. 1998 йилда 

томорқа ҳисобидан иссиқхона ташкил 
этиб, эртанги помидор, карам, булғор 

қалампири, бақлажон сингари сабзавот 
маҳсулотлари етиштиришни йўлга қўйдик. 

Самара ҳам шунга яраша. Ўтган йили 
қўшимча иссиқлик талаб этмайдиган 

«Термос» усулидаги иссиқхоналаримизда 
етиштирилган 20 минг туп помидор, 15 

минг туп булғор қалампири, 16 минг туп 
карам ҳамда 6 мингдан зиёд бақлажон 
кўчатлари савдоси ҳисобидан қўшимча 

даромадга эга бўлдик. Пишиб етилган 
тайёр маҳсулотларни бозорга чиқаришга 

ҳам улгураяпмиз. Рўзғор учун керакли 
бўладиган сабзи, пиёз, картошка, исмалоқ, 

олма, узум, ошқовоқ, умуман, қишлоқ 
хўжалик маҳсулотлари борки, йил бўйи 

томорқамиздан чиқади.
Бундан ташқари сигир-бузоқ, 15 

бошдан зиёдроқ парранда ҳам оиламиз 
маъмурчилигига хизмат қилмоқда. 

Томорқа даромадлари ҳисобидан уч ўғил, 
уч қизни ўқитдик, уйли-жойли қилдик. Ўн 
етти нафар ўғил-қиз невараларга тўйлар 

бердик. Турмуш ўртоғим Сабоҳат Исомова 
нафақада бўлса-да, рўзғор ишларида 
бош-қош, маслаҳатчи. Оиламиз тинч, 
бировдан камимиз йўқ. Шу кунларга 

етказганига шукр. Юртимизда ишлаб 
чиқарилган «Нексия», «Дамас» ва «Матиз» 
русумли автомашиналаримиз бор. Умуман, 

биз истиқомат қиладиган «Кулолон» 
маҳалласида 526 та хонадон бўлиб, 

уларнинг 80 фоизи томорқа орқасидан 
тирикчилик ўтказаяпти, тўй-томошалар 

қилаяпти. 
Энг асосийси, кексаларини қадрлайдиган 

озод ва обод Ватанимиз, ҳаётда муносиб 
ўрнимиз бор. Мана шундай неъматларга 

шукрона келтириб, барча эзгу ишларнинг 
бошида турган Ислом Каримовга 

нуронийлар номидан умри боқийлик 
тилайман. Ва албатта, 29 март куни 

бўлиб ўтадиган Ўзбекистон Республикаси 
Президенти сайловида шу номзод учун овоз 

бераман.

Карим ТЎХТАЕВ,
Қизилтепа тумани, пенсионер

Ҳаммаси таққосда 
кўриниб турибди

Пахта ва ғалланинг қарийб юз фоизи фермер хўжаликлари томонидан 
етиштирилаётгани ҳам аграр тармоқдаги мулкчилик шаклининг ривожи-
дан далолат. Эътиборли жиҳатларидан яна бири – фермерлик ҳарака-
тининг йилдан-йилга «ёшариб» бораётганидир. Бугунги кунда жойларда 
фаолият кўрсатаётган фермер хўжаликларининг аксариятини етук би-
лимга эга, ер илмидан хабардор олий маълумотли ёшлар бошқараётир. 
Тадбиркорлар ва ишбилармонлар ҳаракати — Ўзбекистон Либерал-демо-
кратик партияси эса Ўзбекистон Фермерлари кенгаши билан ҳамкорликда 
ёшларни ҳар томонлама қўллаб-қувватлаб келмоқда.     

— Мен Тошкент давлат аграр университети «Фермер хўжалигини бошқа-
риш» факультетида таҳсил олаяпман, — дейди Назар Рустамов. — Ўқишни 
тугатгач, ўзим мустақил ҳолда фермер хўжалиги ташкил этиб, олган  били-
мимни амалиётга татбиқ қилмоқчиман. Шунинг учун ҳозирдан хўжалик бо-
шқаруви, деҳқончиликнинг илмий асослари, ердан олинадиган ҳосилдор-
ликни ошириш усулларини чуқур ўрганаяпман. Келажак режаларим амалга 
ошишида O`zLiDeP яқин кўмакчи бўлишига ишонаман. Партиянинг ташаббу-
си билан жойларда, хусусан, бизнинг университетда ўтказилаётган учрашув-
лар, мулоқотлар шу даражада ишчанлик руҳида ўтмоқдаки, биз ўзимизни 
талаба эмас, гўё бугундан фермердек ҳис қилаяпмиз. Олий Мажлис Қонун-
чилик палатасидаги  O`zLiDeP фракцияси ва Фермерлар кенгаши томонидан 
яқинда университетимизда ташкил этилган очиқ мулоқотда тажрибали фер-
мерлар талабаларни ўз хўжаликларига амалиёт ўташ, ҳатто ишга таклиф 
этишгани биз учун қувонарли бўлди. Чунки назарий билимни амалиёт билан 
боғлиқ ҳолда олиб бориш ривожланиш пойдевори бўлади. 

Изланишларим натижасида мамлакатимиз аграр тармоғида сўнгги 10-
15 йил оралиғида эришилган кўрсаткичларни таҳлил этар эканман, тўғри-
си лол қолдим. Эътибор беринг: кейинги йилларда пахтачиликда ҳосил-
дорлик ўртача 4-5 центнерга, ғаллачиликда 10-15 центнерга ортган. Кўп 
тармоқли фермер хўжаликларининг ташкил этилиши билан саноат корхо-
налари сони ортиб, қишлоқ жойларида аҳоли учун қўшимча иш ўринлари 
яратилаяпти. Ўқиш ва изланишларим O`zLiDeP томонидан рағбатланти-
рилиб, «Келажак фермери» стипендиясига сазовор бўлдим.

*** 
Робия АСРОРОВА,  Тошкент давлат аграр университети магистран-

ти, O`zLiDePнинг «Келажак фермери» стипендияси совриндори: 
— Ердан икки, ҳатто уч марта ҳосил олаётган, етиштираётган маҳ-

сулотини ўз хўжалигида қайта ишлаётган фермерлар мамлакатимизда 
жуда кўп. Қишлоқ жойларига замонавий техника ва технологиялар кириб 
бораяпти. Қўшимча иш ўринлари ташкил этилаяпти. Ана шулар ҳақида 
телевидениеда туркум кўрсатувлар ташкил этилса, мақсадга мувофиқ 
бўлар эди. Шунингдек, далаларда ишлар бир оз камайганда фермер-
ларнинг ўзаро борди-келдилари, тажриба алмашиши ташкил этилса ҳам 
фойдадан холи бўлмайди. 

Мен республикамизда фермерлик ҳаракатининг ривожланиш жараён-
ларини ўрганиб бораяпман. Бир қатор фермер хўжаликларида бўлдим. 
Айниқса, жойларда тенгдошларим орасидан фермерлар етишиб чиқаёт-
ганини кўриб, ҳавасим ортди. Деҳқончилик ва чорвачилик, боғ ва полиз 
маҳсулотларини ички ва ташқи бозорга сотишни йўлга қўйган, хорижлик 
тадбиркорлар билан чет тилларда интернет орқали мулоқотда бўлиб, 
маҳсулотига харидорни ҳам ўзи топаётган ёш фермерлар тажрибаси ўр-
ганса арзигуликдир. 

«Келажак фермери» 
стипендияси 

совриндорлари
Мамлакатимиз аграр тармоғида ғоят қисқа 

муддатда ўтказилган изчил ислоҳотлар 
натижасида қишлоқ мулкдорлари шаклланди, 

меҳнатга нисбатан манфаатдорлик таъминланиб, 
одамларда ерга эгалик ҳисси кучайди

Зиёдулла МЎМИНОВ, «XXI asr»

Талабалар билан
мулоқот давом этмоқда

Андижон қишлоқ хўжалиги институтида О`zLiDeP вилоят кенгаши ва 
Фермерлар кенгаши ҳамкорлигида «Аграр соҳада юқори малакали 

мутахассислар тайёрлаш — мамлакат қишлоқ хўжалиги ва фермерлик 
ҳаракати ривожини таъминлашнинг гарови» мавзусида очиқ мулоқот бўлиб 

ўтди. Аввал хабар қилинганидек, худди шундай учрашув Тошкент давлат аграр 
университети талабалари билан ҳам ўтказилган эди.

Олий Мажлис Қонунчилик палатасидаги O`zLiDeP фракцияси аъзолари, халқ 
депутатлари вилоят ва туман кенгашлари депутатлари, тадбиркор ва фермерлар 
иштирок этган тадбирда   бугун фермерлик ҳаракати нафақат қишлоқ хўжалиги 

маҳсулотлари ишлаб чиқаришда етакчи куч, балки қишлоқда ижтимоий 
масалаларни ҳам ҳал қилувчи қудратли қатламга айлангани таъкидланди.

Сўзга чиққанлар Президент Ислом Каримовнинг Олий Мажлис Қонунчилик 
палатаси ва Сенатининг қўшма мажлисидаги маърузасида аграр соҳани 

ислоҳ қилишда фермерларга кенг имкониятлар яратиб берилаётгани, қишлоқ 
хўжалигига ихтисослашган олий таълим муассасалари, касб-ҳунар коллежи 

талабаларини ушбу соҳага бўлган қизиқишини янада орттириш муҳим аҳамият 
касб этиши айтиб ўтилганига эътибор қаратдилар. 

—  Истиқлол йилларида Ўзбекистон ғалла экспорт қиладиган мамлакатлар 
қаторидан жой эгаллади, — деди халқ депутатлари Андижон вилоят кенгаши 

депутати, «Олтинкўлнинг олтин жилоси» илмий-экспериментал фермер 
хўжалиги раҳбари Абдурауф Абдуллаев. — Қишлоқ хўжалиги маҳсулотлари 

ишлаб чиқариш ҳажми эса икки баробардан зиёд ошди. Хусусан, айни 
кунда мамлакатимизда ҳар йили 16 миллион тоннага яқин мева ва сабзавот 
етиштирилмоқда. Бунда, айниқса, деҳқон ва фермер хўжаликлари ҳиссаси 

салмоқлидир.  
Очиқ мулоқотда Ўзбекистонда аграр соҳа ҳамда фермерлик фаолиятини 
янада такомиллаштириш ва уни жадал ривожлантириш борасида амалга 

оширилаётган чора-тадбирлар ҳақида гапирилиб, ушбу  мавзуларда маърузалар 
тингланди. 

Анжуман якунида O`zLiDeP ва Ўзбекистон Фермерлари кенгаши ҳамкорлигида 
ташкил этилган «Келажак фермери-2015» стипендияси совриндорларига махсус 

дипломлар топширилди.
Элмира РАҲМОНОВА.

Дунёда тан олинган 
«ўзбек модели» мамлака-
тимиз ҳудудлари кесимида 
ҳам жадал ривожланишга 
йўл очиб, юксак самара-
ларини намоён этмоқда. 
Бунга мисол қилиб обод 
ва кўркам диёрга айла-
ниб, саноат салоҳияти ва 
аграр тармоқ имкониятла-
ри ошиб бораётган Хоразм 
вилоятини кўрсатиш мум-
кин. Бугун қадимий ва на-
вқирон воҳада «Орландо» 
ва «Дамас» русумли замо-
навий автоуловлар, жаҳон 
стандартларига жавоб 
берадиган велосипедлар-
дан ташқари ирригация ва 
мелиорация тизимида бе-
миннат хизмат қиладиган 
замонавий экскаваторлар 
ҳам ишлаб чиқарилмоқда. 
Аслини олганда, ана шу 
экскаватор хоразмлик фер-
мер учун ўта муҳим восита. 
Чунки у бошқа ҳудудлар-
нинг қишлоқ мулкдорлари-
га нисбатан уч-тўрт карра 
кўп ернинг шўрини юва-
ди, вегетация даври учун 
дарёдан сувни машаққат 
билан олади. Шу маънода 
замонавий техника мўл ҳо-
сил олиш учун ҳал қилувчи 
омиллар сирасига киради.

Давлатимиз раҳбари-
нинг «2013-2015 йилларда 
Хоразм вилояти саноати 
салоҳиятини ривожлан-
тириш дастури тўғриси-
да»ги қарори ҳудудни 
ижтимоий-иқтисодий ри-
вожлантириш борасида 
янги саҳифа очди. Айнан 
шу қарорга кўра, «Урганч 
экскаватор» АЖ негизида 

гидравлик экскаваторлар 
ва қурилишда фойдалани-
ладиган бошқа ускуналар 
ишлаб чиқариш, улар учун 
эҳтиёт қисмлар тайёрлаш 
ҳамда таъмирлашга их-
тисослаштирилган МЧЖ 
шаклидаги «UzXCMG» 
Ўзбекистон-Хитой қўшма 
корхонасининг ишга туши-
рилиши Хоразм саноати 
солномасига зарҳал ҳарф-
лар билан ёзиб қўйилди. 
Ушбу лойиҳа доирасида 
15 миллион АҚШ доллари 
миқдоридаги инвестиция 
маблағлари ўзлаштири-
лиши белгиланган. Ўта 
замонавий андозалар 
даражасидаги корхона 
«Ўзбекистон темир йўл-
лари» давлат акциядор-
лик компанияси ва Хитой-
нинг «Xuzhou Construction 
Machinery Group» корпора-
цияси ҳамкорлигида таъ-
сис этилган. Маълумки, бу 
нуфузли корпорация қури-
лиш, ирригация, мелиора-
ция,  тоғ-бурғулаш техни-
калари ишлаб чиқаришда 
дунёдаги етакчи «Катерпи-
лер», «Либхерр», «Тиссен 
Групп», «Кавасаки» каби 
пешқадам корхоналар қа-
торида туради.

Қўшма корхонада 
ишлаб чиқарилаётган 
тўла айланувчи занжирли 
ва ғилдиракли гидравлик 
экскаваторлар 9,6 метр-
дан 10,4 метргача ҳамда 
6,6 метрдан 6,9 метргача 
чуқурликда, шунингдек, 
9,9 метрдан 10,7 метрга-
ча бўлган радиусда қазиш 
ишларини олиб бориш 
имконига эга. 140-160 от 
кучига эга двигатели эса 
ирригатор ва мелиоратор-

ларга ҳар жиҳатдан маъқул 
бўлмоқда.

— Ўтган йили биргина 
бизнинг жамоамиз меҳна-
ти эвазига 19 минг гектар 
ернинг мелиоратив ҳолати 
яхшиланди, — дейди «Ҳа-
зораспдавмахсуспудрат» 
давлат унитар корхонаси 
бошлиғи Б.Оллоберганов. 
— Натижада қишлоқ хў-
жалиги экинларининг ҳо-
силдорлиги гектарига 3-4 
центнерга ошди. 7 та янги 
замонавий экскаватор ха-
рид қилганимиз ишимиз 
унумига унум қўшди. Ўтган 
йили вилоят бўйича 19 та 
ана шундай мелиорация 
лойиҳаси амалга ошири-
либ, 26,6 миллиард сўмлик 
иш бажарилди. Президен-
тимизнинг 2013 йилнинг 19 
апрелидаги қарори билан 
тасдиқланган «2013-2017 
йиллар даврида суғорила-
диган ерларнинг мелиора-

тив ҳолатини яхшилаш ва 
сув ресурсларидан оқило-
на фойдаланиш давлат да-
стури» бу борада туб бури-
лиш ясади.

Ирригация ва мели-
орация Хоразм деҳқон-
чилигининг икки қон то-
мири ҳисобланади. Сув 
етарли бўлган йиллари 
воҳада пахтанинг ялпи 
ҳосили мўл бўлади. Қиёс 
учун вегетацион сув мўл 
бўлган 1995 йилда вилоят 
давлатга 304700 тонна хом 
ашё  сотган бўлса, оқар 
сув ўта тақчил бўлган 2000 
йилда ялпи пахта ҳосили 
вилоятда 199 минг тоннага 
тушиб қолди. Сув етарли 
бўлган 2005 йилда эса бу 
кўрсаткич 286900 тоннага 
кўтарилди. Қолаверса, кей-
инги йилларда ерларнинг 
мелиоратив ҳолати тубдан 
яхшиланди. Бунда хориж-
дан келтирилган юзлаб 

ирригация ва мелиорация 
техникалари билан бир қа-
торда хоразмлик экскава-
торсозлар ишлаб чиқарган 
қудратли воситалар ҳам 
қўл келмоқда.

— Хоразмнинг ўтми-
шини ўрганган ҳар қандай 
олим ўз ишини иррига-
ция тарихи, суғориш ти-
зими билан уйғун ҳолда 
олиб боради, — дейди 
Қўшкўпир туманидаги 
«Нурилло» фермер хўжа-
лиги раиси Н.Нуриллаев. 
— Мунис ва Огаҳийдек 
буюк зотлар бежиз мироб 
вазифасида ишламаган. 
Аммо у даврларда етти 
яшардан етмиш яшаргача 
бўлган воҳа халқи қўлига 
белкурак олиб, бир неча 
ойлаб изғиринларда арна 
қазган. Бугун бу ишни қу-
дратли экскаваторлар 
бажармоқда. Айниқса, 
«UzXCMG» қўшма корхо-

насининг экскаваторлари 
мелиораторлар ва биз, 
фермерларнинг олқишини 
олмоқда.

Вазирлар Маҳкама-
сининг 2012 йилнинг 19 
мартидаги корхона ишлаб 
чиқариш қувватларини 
оширишга қаратилган фар-
мойиши асосида фаолият 
кўлами янада такомил-
лаштирилди. Тизимдаги 
муҳандислик тармоқлари 
тубдан таъмирланди, оқа-
ва сув иншоотлари янги-
дан ўрнатилди, ҳудуддаги 
темир йўл шохобчаси янги-
ланди, юк кўтариш мосла-
малари капитал таъмирдан 
чиқарилди. Корхонанинг 
дастлабки ер майдони 
4,7 гектарни ташкил этган 
бўлса, ободонлаштириш 
ва ишлаб чиқариш қувват-
ларини ошириш мақсади-
да 6,06 гектарга кенгай-
тирилди. Ишлаб чиқариш 
бинолари реконструкция 
қилинди. Муҳандислик, 
коммуникация тизими 
жаҳон стандартлари дара-
жасига келтирилди. Ўтган 
йили режадаги замонавий 
экскаваторлар билан бир-
га 6 та «ТУ-160» моделли 
бульдозерлар  ҳам ишлаб 
чиқарилди. Кексаларни 
эъзозлаш йилида эса ди-
версификация жараёни 
тезлаштирилиши эвазига 
замонавий экскаваторлар, 
бульдозерлар билан бирга 
йўл қуриш техника ва меха-
низмлари ҳам ишлаб чиқа-
рилади. Натижада мазкур 
қўшма корхона мустақил 
мамлакатимизнинг яна бир 
йирик саноат корхонасига 
айланади!

Хоразмнинг замонавий экскаватори
ҳар бир куни қаҳрамонликдан иборат бўлган миришкор деҳқон ва фермерга чинакам қўл-қанот бўлмоқда

Янгибой ҚЎЧҚОРОВ,
«XXI asr»

манежи қурдик. У ерда сайёҳлар 
сулув тулпорларимизнинг юри-
шларини томоша қилиш имкони-
ятига эга бўлдилар.

Туманимизда кўп тармоқли 
фермер хўжаликлари сони жо-
рий йилда  234 тага кўпаяди.  Бир 

нечта янги агрофирма таъсис 
этилиб, қишлоқ хўжалик маҳсу-
лотлари сақланадиган учта со-
вуткич-қурилма фойдаланишга 
топширилади. Бошқа қатор ис-
тиқболли лойиҳаларимиз ҳам 
бор. Буларнинг барчаси мамла-
катимизда қулай ишбилармон-
лик, мақбул солиқ муҳити, кредит 
имкониятлари яратилгани ту-
файли амалга оширилмоқда. Энг 
муҳими, иқтисодий ислоҳотлар, 
демократик ва маънавий ўзгари-
шларга доно халқимиз дуосини 
олиб келаётган, Ўзбекистоннинг 
тенглар ичра тенг бўлиши, риво-
жланган мамлакатлар қаторига 
дадил кириб, айрим йўналишлар-
да илғор ўринларга чиққан давла-
тимизга Ислом Каримов бош-қош 
бўлиб турибдилар. Мен 29 март 
куни бўлиб ўтадиган Ўзбекистон 
Республикаси Президенти сай-
ловида у кишининг номзоди учун 
овоз бераман.

БУГУНГИ КУН ФЕРМЕРИНИНГ ДАЛА ШИЙПОНИГА 
ҲАВАС ҚИЛСА АРЗИЙДИ. УНДА ҚИШ КУНИ 
ХОНАНИ ҚИЗДИРАДИГАН КАМИНДАН ТОРТИБ, 
САРАТОНДА ҲАВОНИ САЛҚИНЛАТАДИГАН КИЧИК 
ФАВВОРАЛАРГАЧА, ҲАР КУНИ ҚАЙНОҚ НОН 
ЁПИЛАДИГАН ТАНДИР, АСАЛАРИ АСРАЛАДИГАН 
ҚУТИЛАРДАН ТОРТИБ БАЛИҚ БОҚИЛАДИГАН 
ҲОВУЗЧАГАЧА, ҲАММА-ҲАММАСИ БОР.

Вилоятда ўрнак олса арзигу-
лик тажрибалар ҳам талайгина. 
Жумладан, деҳқончилик юмуш-
лари қизғин паллага кирган кез-
ларда уйда ўтирган аёлларни 
ижтимоий фойдали меҳнатга 
жалб қилиш яхши одатга айлан-
ган. «Мадад» деб номланадиган 
ушбу гуруҳлар мавсумий ишлар-
да жуда қўл келади. Айниқса, 
аҳоли кам яшовчи ҳудудларда 
ташкил этилган бундай жамоа-
лар эрта баҳордаги дала юмуш-
ларидан тортиб ҳосил йиғим-те-
рими тугагунга қадар етакчи 
кучга айланади.

Бу тажрибанинг икки муҳим 
жиҳати бор. Биринчидан, уйда 
ўтирган қиз-жувонлар деярли 
саккиз ой мобайнида иш билан 
таъминланиб, маош олиб тур-
салар, иккинчидан, фермер хў-
жаликлари ишчи кучига муҳтож-
лик сезмайди. Мирзаободлик 
Муножот Салоҳиддинованинг 
фермерга айланишига ҳам ай-
нан ана шундай гуруҳга раҳбар-
лик қилгани сабаб бўлди.

— Ўн йил муқаддам 50 на-
фар аёлни чорлаб, ана шундай 
гуруҳга раҳбарлик қилганман, 
— дейди Муножот. — Вазифа-
миз «Навбаҳор» қишлоқ фуқа-
ролар йиғини ҳудудидаги ғўза 
ниҳолларини ўтдан тозалаш 
эди. Айтилган пайтда дала бо-
шига келиб ҳайратдан ёқа уш-
ладик. Қарийб 50 гектар май-
донни ажриқ қоплаган, ғўза 
ниҳоллари кўринмасди. Ҳоким-
лик вакиллари ҳам дала ўтдан 
тозаланишига ишониб-ишон-
май қолишганди ўшанда. Гуруҳ 

аъзоларини пайкал бошида 
қолдириб, «ўтзор»ни эринмай 
айланиб чиқдим. Тўртдан бир 
даражада бўлса ҳам кўчат 
бор экан. Уларни шу аҳволда 
ташлаб кетишга кўзим қиймади.

— Кўз қўрқоқ — қўл ботир, 
дейдилар. Қани ишга киришдик! 
— дедим гуруҳ аъзоларига дал-
да бериб, улар истар-истамас 
кетмонларини қўлга олишди...

Ташлаб кетилган ерни ўтдан 
тозалаш осон кечмаганини та-
саввур этиш қийин эмас. Аммо 
чопиқ тугагач, кўз кўрса қувнай-
диган ерга айланди.

Кузга бориб анчайин қа-
дрдон бўлиб қолган даладан 
мўлжалдаги ҳосил йиғиб-териб 

олинди. Меҳнати натижасини 
кўрган Муножотнинг кўнглида 
«шу ерларни ўзим олсамчи», 
деган фикр туғилди...

Шу тариқа 2012 йилнинг ав-
валида «Мавлуда-Машҳура» 
фермер хўжалиги ташкил этил-
ди.

Кунлар илиши билан Муно-
жот астойдил ишга киришди. 

Ариқ-зовурларни тозалатди. 
Туман ҳокимлигининг ёрдами 
билан етарлича сув чиқаришга 
эришилди. «Микрокредитбанк» 
бўлимидан олинган 19 миллион 
сўм кредит бошловчи фермер-
га анча далда бўлди. Аммо ҳо-
силдорликдан кўнгли тўлмади. 
Йилни 9 миллион сўм зарар би-
лан якунлади.

Муножот фермер руҳини 
туширмади. Аксинча, қатъияти 
янада ортди. Ерларни обдон 
маҳаллий ва минерал ўғитлар-
га тўйинтиришга киришди. 25 
гектар ерга буғдой экди. Натижа 
кутилганидан ҳам зиёда бўлди. 
Гектаридан 50 центнердан сара 
дон олиб, шартнома режаси-

ни ортиғи билан бажарди. 25 
миллион сўм миқдорида соф 
фойда кўрди, қарзидан ҳам қу-
тулди. Бу натижага эришишида 
тажрибали ҳосилот Исроил Ху-
дойбердиевнинг маслаҳатлари 
қўл келди.

Тўқайзорни эслатувчи 50 
гектарнинг 42 гектарини унум-
дор ерларга айлантирган фер-

мер мавжуд майдонларга кеч 
кузда яна буғдой экди.

— Насиб этса, бу йил қол-
ган 8 гектарини ҳам ўзлашти-
раман, — дейди М.Салоҳид-
динова. — Навбаҳор қишлоғи 
вилоят марказидан 45 кило-
метр олисда жойлашган. Янги 
иш ўринларига эҳтиёж катта. 
Яқинда собиқ хўжаликдан қо-
либ кетган 7 хонали ташлан-
диқ иморатни кўздан кечириб, 
хаёлимга яна  бир фикр келди. 
Шу жойни эпақага келтириб, 
қишлоқ аёлларини пиллачи-
ликка жалб қилмоқчиман. Ҳи-
соб-китоб қилиб, тахминий 
харажатлар миқдорини ҳам 
аниқлаб қўйдим. «Микрокре-

дитбанк»дан яна 10 миллион 
сўм кредит олишни мўлжал-
лаб турибман. Ниятлар амал-
га ошса, камида 5 қути ипак 
қурти парваришлаш имкони-
ятига эга бўламиз. Яхшигина 
даромад қиламиз. Энг муҳи-
ми, қишлоқдошларимнинг бир 
қисми ишли бўлади. Қолган 8 
гектар ерни ўзлаштириб, пил-
ла қурти учун асосий озуқа 
манбаи — тут плантациясини 
ташкил этиш навбатдаги ре-
жамдир. 

Муножотнинг нияти  холис. 
Мақсади аниқ. Қишлоқ аёлла-
рини иш билан таъминлаш, қў-
лидан келганча ҳудудни обод 
қилиш.

— Аёл фақат фарзанд тар-
бияси билан кифояланмай, 
бирон-бир корхонада ишласа, 
оила бюджетига озми-кўпми ҳис-
са қўшади. Дугоналари билан 
ҳамсуҳбат бўлиб, дили ёзила-
ди, — дейди эндиликда таниқли 
фермер. — Тинч ва осойишта 
Ватан бағрида меҳнат қилиш 
инсонга ҳузур бағишлашини та-
саввур этиб, ғайратимга ғайрат 
қўшилиб кетганини сезмай қо-
ламан. Хаёлларим олиб қочади. 
Бир китобда ўқиганим — воқеа-
лар қаҳрамонининг «Уфқ ортида 
қуёш бор. Шу боис эзгу орзули 
одамлар унга ҳамиша умид би-
лан боқишади. Офтоб чиқиб, за-
минимизга сеҳрли нур бахш эти-
шига ишонади. Яхши ният билан 
қилган меҳнатлари тезроқ рўёбга 
чиқишини исташади», деган га-
плари ёдимга тушади...

Мирзаобод тумани ерлари-
нинг бир қисми табиатан шўр-
хок экани туфайли экин ўсти-
риш анчайин қийин. Бундай 
ерларда деҳқончилик қилиш 
учун тажриба ва омилкорлик 
зарур. Ёшлиги Мирзачўлда 
ўтган Муножотнинг ҳам йил-
дан-йилга кўзи пишиб бора-
япти. Ғайрат-шижоатига эса 
— гап йўқ. Ахир, тадбиркор ва 
ишбилармонлар ишонган ва 
таянган куч — O’zLiDeP аъзо-
си-да!

Юртимизда балиқ 
азалдан севиб истеъмол 
қилинади. Ота-бобола-
римиз уни «луқмаи ҳа-
лол» деб ҳам аташган.

Фан тили билан ай-
тганда, балиқда инсон 
саломатлиги учун фой-
дали бўлган фаол орга-
ник моддалар жуда кўп. 
У мунтазам истеъмол қи-
линганда юрак хастали-
кларининг олди олинади. 
Фосфор моддаси мав-
жудлиги боис суякларни 
мустаҳкамлайди, кўзни 
равшанлаштиради. 

Истиқлол йилла-
рида мамлакатимизда 
балиқчиликни риво-
жлантириш устувор 
вазифалар қаторидан 
жой олди. Давлатимиз 
раҳбарининг «Балиқ-
чилик тармоғида мо-
нополиядан чиқариш 
ва хусусийлаштириш-
ни чуқурлаштириш чо-
ра-тадбирлари тўғри-
сида» ҳамда «Шахсий 
ёрдамчи, деҳқон ва 
фермер хўжаликларида 
чорва моллар кўпайти-
ришни рағбатлантириш-
ни кучайтириш ҳамда 
чорвачилик маҳсулот-
лари ишлаб чиқаришни 
кенгайтириш борасида-
ги қўшимча чора-тад-
бирлар тўғрисида»ги 
қарорлари соҳа истиқ-
боли учун янада кенг 
йўл очди.      

Бугунги кунда юрти-
мизда аҳолининг балиқ 
маҳсулотларига бўлган 
талабини тўлиқ қонди-

риш, тармоқда иқти-
содий ислоҳотларни 
чуқурлаштириш, балиқ 
етиштириш ва овлаш 
корхоналарини хусу-
сийлаштириш борасида 
муайян ишлар амалга 
оширилмоқда.

Бўка  туманидаги 
«Ёқутхон-Саид» фер-
мер хўжалиги жами 150 
гектар ер майдонида 
ғаллачилик, пахтачилик 
ва боғдорчилик билан 
шуғулланади. Юқорида 
зикр этилган қарорлар 
ижросига ҳисса қўшиш 
мақсадида ўтган йили 6 
гектар ерда ҳовуз барпо 
этиб, балиқчилик йўлга 
қўйилди. Бунда ер май-
донларига туташ Қора-
сув сойлиги жуда қўл 
келди.

— Дастлабки ҳара-
катларни деҳқончилик-
дан бошлагандик, — де-
йди фермер хўжалиги 
раҳбари Саидислом Сай-
дуллаев. — Сунъий ҳо-
вуз тайёр бўлгач, «Халқ 
банки»дан 20 млн. сўм 

кредит олиб, 1 тоннадан 
ошиқроқ балиқ чавағи 
келтирдик. Ҳозир улар-
нинг ҳар бири ўртача бир 
килодан тош босадиган 
балиқларга айланди. 

Инсон организми 
учун керакли витамин-
лар — йод, кальций, 
фосфор ва бошқа тез 
ҳазм бўлувчи оқсиллар 
айнан балиқ маҳсулот-
ларида сероб эканини 
юқорида бежиз таъкид-
ламадик. Аммо ана шун-
дай «луқмаи ҳалол»ни 
камида 4-5 килога етка-
зишнинг ўзи бўлмайди. 
Бунинг учун соҳанинг 
ўзига хос зоотехникаси-
га қатъий амал қилиш 
зарур. Сунъий кўлни та-
лаб даражасида сақлаш 
эса тинимсиз меҳнат ва 
изланишларни талаб 
этади. 

— Балиқчилик анчай-
ин нозик соҳа экан. Илғор 
тажрибаларга таянган 
ҳолда режа асосида иш 
олиб бориш мақсади-
да Чиноз ва Қуйичирчиқ 

туманларидаги ихтисо-
слашган хўжаликларда 
тез-тез бўлиб, тажриба 
орттириб келаяпман, — 
дейди Саидислом ака. 
— Кўлдаги балиқларга 
биомеъёрлар асосида-
ги омухта ем,  маҳаллий 
ва минерал ўғит бериб 
турибмиз. Тез вазн ола-
диган сазан ва дўнгпе-
шонанинг ҳар бири шу 
кеча-кундузда икки кило-
дан ошиқроқ тош боса-
япти. Балиқ етиштириш 
технологиясини анчаги-
на ўзлаштириб олган уч 
киши фақат шу иш билан 
шуғулланаяпти. 

Жаҳон Соғлиқни 
сақлаш ташкилоти маъ-
лумотларига кўра, балиқ 
гўшти ва ундан тайёр-
ланган маҳсулотлар энг 
кўп истеъмол қилинади-
ган неъматлардан ҳисо-
бланар экан. Қишлоқ ва 
сув хўжалиги вазирлиги 
тақдим этган маълумот 
ҳам шундан шаҳодат бе-
риб турибди. Унга кўра, 
биргина ўтган йилнинг 

ўзида балиқчилик йўна-
лишидаги  420 дан зиёд 
хўжаликка 1,6 минг гек-
тар ер майдони ажрати-
либ, сунъий сув ҳавза-
лари барпо этилган. 130 
га яқин кичик ҳавзалар 
ишга туширилган. Ушбу 
лойиҳаларни амалга 
ошириш учун жами 43,2 
млрд. сўм маблағ ўз-
лаштирилди. Унинг 12 
млрд. сўми банк кредит-
ларидир. 

Ирригация тизимла-
ри ҳавза бошқармалари 
ва сув омборлари қоши-
да балиқчиликка ихти-
сослашган 130 та МЧЖ 
ташкил этилган. Умуман 
олганда, йил давомида 
республика бўйича таби-
ий ва сунъий ҳавзалар-
га  31,5 млн. дона  чавақ 
ташланган. 

Яна икки йилдан сўнг 
уларнинг ҳар бири тўрт 
эмас, уч килодан тош 
босганида ҳам салкам юз 
миллион тонна «луқмаи 
ҳалол»га эга бўламиз.

ҚИШЛОҚ МУЛКДОРЛАРИ

Насиба НУРОВА,
Халқ депутатлари Қашқадарё вилоят кенгаши депутати, 
«Элдорбек Аброржон Луқмонович» фермер хўжалиги раҳбари

Дилора ЭСОНОВА,
«XXI asr»

Бир қарич ерни тиллога тенг билиб, сахий 
замин бағрида дур ундираётган миришкорлар 

кўп юртимизда. Мирзаобод туманидаги 
«Мавлуда-Машҳура» фермер хўжалиги раҳбари 

Муножот Салоҳиддинова ер билан тиллаша 
оладиган ана шундай замондошларимиздан 

бири. Аёл бўлишига қарамай, ғайрат-шижоатда 
эркаклардан қолишмайди

Уфқ ортида 
қуёш борЎзимнинг ҳам тақдирим қадрдон далалар билан боғлангач, барча-

сини қалбан ҳис эта бошладим. Олти нафар фарзандим бор. Уларни 
маънан етук, жисмонан баркамол инсонлар этиб тарбиялаш катта 
мақсадимдир. 

Юқорида таъкидлаганимдек, ерга меҳр менга отамерос. Болали-
гимда ўрганганларим бугун фермерлик фаолиятимда жуда асқотяпти. 
Дастлабки йилларда уч гектаргина еримиз бўлиб, ҳосил ва даромад 
ҳам шунга яраша эди. Президентимиз раҳнамолигида амалга оши-
рилаётган ислоҳотлар туфайли деҳқоннинг ошиғи олчи бўлмоқда. 
Ўзимиздан қиёс. Дала майдонларимиз кенгайиб, 80 гектарга етди. 
Боғдорчилик, ғаллачилик, пиллачиликни ривожлантириш йўлида 
сидқидилдан меҳнат қилаяпмиз. Шунинг орқасидан рўзғоримиз бут, 
эл-юртда муносиб ўрнимиз бор. Ўтган йили ғалла тайёрлаш режаси 
120 фоизга бажарилди. Давлатга 25 тоннадан зиёд узум, 1,5 тонна 
пилла сотдик. Соф фойда 57 млн.сўмни ташкил этди. Айни кунда та-
крорий экилган картошканинг бир қисми улгуржи бозорда сотилаётган 
бўлса, қолгани ўз эҳтиёжларимизга сарфланаяпти.  Меҳнатдан келса 
бойлик, турмуш бўлар чиройлик, дегани аслида шу бўлса керак. 

Мамлакатимизда яратилган қулай ишбилармонлик муҳити, бу 
борада қабул қилинган фармон ва қарорлар янгидан-янги имкони-
ятларни юзага чиқараяпти. Жумладан, биз ҳам яқин келажакда ўз 
маҳсулотларимизни экспортга чиқаришни мўлжаллаяпмиз. Ишлаб 
чиқаришни кенгайтириш мақсадида «Мирокредитбанк»нинг туман бў-
лимидан 18 млн. сўм кредит олган эдик. Шу ҳисобдан Голландиядан 
картошка уруғини харид қилиб, айни пайтда уни маҳаллий шароитга 
мослаштираяпмиз. 

Хўжалигимиз қошида тикув цехи ташкил этилган. Ҳозир бу ерда 23 
нафар қишлоқ аёли меҳнат қилмоқда. Буюртмалар ўз вақтида, сифат-
ли бажарилаётганлиги туфайли мижозлар сафи кенгайиб бораяпти. 
Келажакда тикувчилик цехини кенгайтириб, яна 25 нафар хотин-қизни 
иш билан таъминлашни режалаштираяпман. Шунингдек, аҳоли эҳти-
ёжини қондириш мақсадида нон цехини очишни ният қилганман.

Халқ депутатлари вилоят кенгаши депутати, O`zLiDeP фаоллари-
дан бири сифатида ислоҳотларни чуқурлаштиришга муносиб ҳисса 
қўшиш, аҳоли, жумладан, хотин-қизлар ўртасида бандлик даражаси-
ни ошириш, қишлоқ турмуш маданиятини юксалтириш йўлида сидқи-
дилдан хизмат қилиш эзгу мақсадимдир. Бу эса, шубҳасиз, зиммамга 
янада катта масъулият юклайди.

Меҳнатдан
келса бойлик…
Асли деҳқон фарзандиман. Шу боисданми 

болалигимда ота-онамнинг меҳнат қадри, замин 
саховати, умр мазмуни ҳақидаги ўзаро суҳбатларига 

кўп бор гувоҳ бўлганман.  «Ернинг исини қара, 
қизим, қандай тотли, сен билан менинг ризқимни 

ана шу тупроқ бераяпти», дея дадам бир сиқим 
тупроқни олиб ҳидлатарди. Ўшанда бу пурмаъно 

гапларнинг мағзини тўла чақолмаган эканман

Ихтирочи фермер
Пешкулик Нусрат Саидовни Бухорода кўпчилик яхши 
танийди. Иссиқхона шароитида қишлоқ хўжалиги 
маҳсулотлари етиштириш бўйича катта тажрибага эга 
мутахассис сифатида обрў-эътибор қозонган. Бундай 
шуҳратга ўз-ўзидан эришилмайди, албатта

Нусрат ака мана, 25 йилдирки, қишда ёз неъматлари етиштириш би-
лан шуғулланади. Соҳа сир-асрорларини янада кенг ўзлаштириш, мала-
касини ошириш мақсадида хорижий давлатларда бўлиб, ҳамкасблари 
тажрибасини ўрганган. Фермернинг мўъжазгина иссиқхонасида ҳар йили 
бир неча тонна помидор, бодринг ва лимон етиштирилишининг сири ҳам 
аслида ана шунда. 

Миришкор фермернинг ўрнак олса арзигулик яна бир одати бор. Ҳар 
йили бирор янгилик яратмаса, кўнгли жойига тушмайди. Масалан, бундан 
икки йил аввал иссиқхона ҳароратини бир меъёрида сақлаш учун сарф 
қилинадиган табиий газ миқдорини икки баробар тежашга эришганди. 
Бунинг учун ўзи ўйлаб топган иситиш мосламасини ўрнатиб, диаметри 
35 миллиметрли қувурларни 20-15 миллиметрлисига алмаштирди, холос. 
Бир қарашда ўта жўн туюлган янгиликдан сўнг қувурларда сув ҳаракати 
тезлашиб, иссиқлик ажралиши ортди. Ўтган йили эса хориж тажрибасини 
ўз амалиётида қўллади. Яъни, ёввойи помидор кўчатига юқори ҳосилдор-
ликка эга навни пайванд қилди. 

— Бундай усулдан иккита мақсад кўзда тутилган, — дейди Нусрат Саи-
дов. — Биринчидан, кўчатлар касаликка чалинишининг олди олинса, иккин-
чидан, юқори ҳосилдорликка эришилади. Бундан ташқари, кўчатлар сони 
қисқартирилади. Яъни, бир кўчатдан иккита ҳосил шохи ривожлантирилади.

Ушбу навнинг яна бошқа афзалликлари ҳам бор. Жумладан, пайван-
дланган кўчатнинг ҳар бири 16-20 килограммгача ҳосил беради. Касаллик 
ва ҳашаротларга қарши курашиш, озиқлантиришга кетадиган харажат ва 
меҳнат сарфи тежалади. Аҳамиятлиси, помидорнинг ташқи кўриниши, 
ранги ва таъми ҳам харидорни қизиқтирадиган даражададир. 

Хуллас, тиниб-тинчимас Нусрат ака ўзининг иссиқхонасида «Импаур» 
навига пайвандланган «Астана» навли минг туп помидор кўчатини парва-
ришлаб, бутунлай янги навни ихтиро қилди, десак хато бўлмайди. 

Бу йил иссиқхонасидан 30 тоннага яқин ҳосил олишни ният қилган. 
Келгусида изланишлар олиб бориб, Бухоро помидорларининг янги навла-
рини яратиш ва дунё бозорларига олиб чиқиш катта орзусидир. 

Рисолат МАДИЕВА, 
«XXI asr»

Юз миллион тонна «луқмаи ҳалол»
Кейинги йилларда балиқчиликка қўл урмаган кўп тармоқли фермер 

хўжалиги қолмади ҳисоб. Хўш, бунинг сабаби нимада?

Cевара АЗИМОВА, «XXI asr»

Ўзбекистон Республикаси 
Президентининг 

«Муқобил энергия 
манбаларини янада 

ривожлантириш чора-
тадбирлари тўғрисида»ги 

фармони ижросини 
таъминлаш мақсадида 

Поп туманининг Янгиобод 
қишлоғида қуёш 

энергиясидан электр 
энергия ҳосил қиладиган 

янги станция қурилди.
Туман ҳокимлиги 
бош мутахассиси 

Аҳмаджон Маматовнинг 
таъкидлашича, 

«Ўзбекэнерго» ДАК 
Фарғона Шарқий электр 

тармоқлари корхонаси 
билан «KC Cottpell»  

(Жанубий Корея) 
компанияси ҳамкорлигида 

бунёд этилган мазкур 
объектнинг қурилишига 
700 минг АҚШ доллари 

миқдорида маблағ 
сарфланган.

«Uzbekistan PV TEST 
Bed» лойиҳаси бўйича 
қурилган янги станция 

таркибидаги саккиз  
қатор қилиб терилган 

беш турдаги жами 368 та 
қуёш батареяси панеллари 

туман электр тармоқлари 
корхонасига уланди. 

Бундан кўзланган мақсад — 
қишлоқдаги хонадонларга 

етказиладиган электр 
токини кучайтириб бериш. 

— Уйимиз маҳалланинг 
охирроғида бўлгани 

сабабли  кўпинча 
лампочкалар хиралашиб, 

«помидор»га ўхшаб 
қоларди — дейди 

янгиободлик Холбек 
Усмонов. —  Энди эса 

ҳаммаси жойида. Уйимиз 
чароғон бўлиб турибди. 
Бундан миннатдормиз, 

албатта.
Аҳроржон МУСУРМОНОВ.

Янгиобод 
қишлоғида 

янги 
станция



Нашр индекси: 406
Мурожаат учун телефон: (0 371) 215-63-80. 

Биз — XXI асрда яшаяпмиз!

Биз — XXI асрда ишлаяпмиз!
Сиз — «XXI ASR»га обуна бўлдингизми?

«XXI ASR» 08 (588)-son, e-mail: xxi_asr@mail.ru

Танлов қуйидаги йўналишларда олиб борилади: янги ишлаб чиқаришни ташкил этиш, жорий фаолият 
кўрсатаётган саноат корхоналарини модернизациялаш, техник ва технологик жиҳатдан қайта 
жиҳозлаш ҳамда янгилаш.
Танловга инвестициявий жозибадорлик ва саноат соҳасида татбиқ этиш истиқболига эга, шунингдек, 
маҳаллий хом ашё ва материаллардан фойдаланган ҳолда маҳсулот ишлаб чиқариш ҳажмини 
кўпайтириш, сифатини яхшилаш ҳамда меҳнат унумдорлигини ошириш имконини берувчи ғоялар 
қабул қилинади.
Фонд энг истиқболли ва жозибадор лойиҳаларни республика тижорат банклари кредит маблағлари 
ҳисобига молиялаштиришни ташкил этишга кўмаклашади.
Танловда лойиҳа ғоялари ҳамда улар бўйича лойиҳа ҳужжатларини тайёрлаш ва молиялаштириш 
учун юридик шахслар иштирок этишлари мумкин.
Танловда қатнашиш учун қуйидаги ҳужжатларни тақдим этиш лозим:
— ариза (намуна бўйича);
— инвестиция таклифи (намуна бўйича);
— инвестиция таклифи паспорти (намуна бўйича).
Ҳужжатлар электрон шаклда ҳам қабул қилинади.

Ўзбекистон банклари ассоциацияси ҳузурида 
ташкил этилган инвестиция лойиҳалари 

бўйича лойиҳа ҳужжатларини тайёрлашни 
молиялаштириш фонди

Кичик бизнес ва хусусий тадбиркорлик субъектларининг лойиҳа ғояларини 
танлов асосида қабул қилади.

Фонд томонидан кичик бизнес ва хусусий тадбиркорлик субъектларининг 
лойиҳа ғоялари ва уларнинг лойиҳа ҳужжатларини (ТИА, бизнес-режа) 

ишлаб чиқиш танлов асосида амалга оширилади.

Батафсил маълумот учун тел.: (+99871) 238-69-07, (+99871) 238-69-08.
Web-site: www.ffpd.uz; E-mail: pdf.fund@gmail.com 

Манзил: Тошкент шаҳри, 100027, Шайхонтоҳур тумани, Қоратош кўчаси, 1-уй, Ўзбекистон банклари 
ассоциацияси биноси, 15-қават. Мўлжал: «Истиқлол» санъат саройи, «Бунёдкор» метро бекати.

ЭЪЛОН

Шижоат ва иштиёқ маҳсули
Маълумотларга қараганда, O`zLiDeP аъзолари сони 2014 йили аввалги йилга нисбатан қарийб 
40 фоизга кўпайган. Хўш, сиёсий куч сафига кимлар кираяпти? Бунга уларни нима ундаяпти? 

Партияга аъзолик шунчаки бошқаларга тақлидми ёки ўз тақдирини ўз қўли билан яратишга аҳд 
қилган инсонларнинг фуқаролик позициясими?

Беҳзод ИСРОИЛОВ,
«XXI asr»

Ёш ва билимдон, қатъият-
ли ва ишчан, наинки ўз олдига 
аниқ мақсад қўйган, балки унга 
эришиш йўлларини ҳам билади-
ган қизлар ҳақида гап кетганда 
«керак бўлса, музда гул унди-
риб олади» дейишади. «Yaran 
Consulting» МЧЖ бош директори 
Евгения Сон ана шундай таъ-
риф-тавсифга лойиқ ёшлари-
миздан. У ҳаётининг моҳият-маз-
мунини ишлаш-изланишда, 
ҳамюртларига наф келтиришда, 
деб билади. 

Е.Сон раҳбарлик қилаётган 
компания олти йил муқаддам 
ташкил топган. Соҳадаги куч-
ли рақобатга қарамай, нисба-
тан қисқа муддат ичида мазкур 
ташкилот кўплаб тадбиркорлар 
наздида профессионал жамоа 
сифатида ҳурмат қозонди. Бу 
бежиз эмас. Тажрибали ходим-
лар бизнес юритишга оид барча 
назарий ва амалий билимларни 
миридан-сиригача эгаллаганлар, 
ҳар қандай саволга муфассал 
жавоб бера оладилар. Шунга 
яраша мижозлар сафи ҳам тур-
ли-туман — улар орасида қури-
лиш, ишлаб чиқариш, ноширлик, 
савдо, кафе-ресторан ва бошқа 
тармоқлар вакиллари бор. 

Ҳар бир ишга шижоат ва 
иштиёқ билан киришувчи Евге-
ниянинг шиори — бетўхтов олға 
интилиш. Бир кун тўхташ — му-
возанатни йўқотиш, орқага ке-
тиш, демак. Ўз лаёқатини, айни 
пайтда компания салоҳиятини 
узлуксиз ошириб бораётган қиз 
шиддат билан ривожланаётган 
сиёсий куч —  O`zLiDeP аъзо-
си бўлишга қарор қилди. Зеро, 
O`zLiDeP тадбиркорлар ва иш-
билармонлар партияси. Сиёсий 
майдонга тушганидан буён ушбу 
партия ўз электоратини изчил 
қўллаб-қувватлаяпти. Сиёсий куч 
сафига кираркан, у нафақат ҳар 
тарафлама мадад олишни, бал-
ки бошқа тадбиркорлар билан 
мулоқотга киришиш, тажриба ал-
машишни ҳам мақсад қилди. 

Мазкур сиёсий қадамни қўй-
ишида партия Чилонзор туман 
кенгаши раиси ўринбосари Абду-
наби Мухримов билан бир неча 
мулоқоти ҳал қилувчи роль ўй-
нади. Масъул шахс унга партия 
фаолияти, режалари, эришган 

ютуқлари-ю баъзи муаммолар 
хусусида батафсил гапириб бер-
ди. Суҳбатлар асносида қиз пар-
тия ғоялари ўз сиёсий қарашла-
рига ғоят уйғунлигини англади ва 
партияга ўтиш истаги туғилди. 

Орадан кўп ўтмай «Yaran 
Consulting»да бошланғич ташки-
лотга асос солди. Қувонарлиси, 
Е.Сон партиянинг энг фаол, жон-
куяр аъзоларидан бири сифати-
да танилиб бормоқда. Чунончи, 
А.Мухримов билан ҳамкорликда 
ҳафтанинг ҳар пайшанбасида 
бошловчи тадбиркорлар учун 
Бу ҳақда тумандаги ҳар бир 
маҳаллада эълон осилди. «Му-
ваффақиятли старт» ўқув-семи-
нарлари йўлга қўйилди. Машғу-
лотларда тингловчилар ўзларини 
қизиқтираётган саволларга жа-
воблар олаяптилар. Шу билан 
бирга, уларга солиқ қонунчилиги-
даги ўзгаришлар, тадбиркорлик 
фаолиятида шаффофликнинг 
аҳамияти тўғрисида тушунчалар 
берилаяпти. 

Хўш, пировард натижа-чи? 
Натижалар кутилганидан-да зи-
ёда бўлаётир. Маслакдошла-
римиз сафи қатнашчилар ҳисо-
бига янада кенгайди. Асосийси, 
талай янги корхоналар очил-
ди. Қуйи бўғин етакчиси ўнлаб 
мисоллар орасидан, айниқса, 
«Fantast Qurilish» МЧЖ ҳақида 
сўзлашни хуш кўради. Мазкур 
фирма раҳбари Шерали Матва-
лиев семинарларда ўз ишини бо-
шлашни ният қилган оддий бир 

мутахассис сифатида қатнаша 
бошлаганди, холос. Ўқувларда 
у бизнес юритиш бўйича пухта 
сабоқ олди, шунингдек, O`zLiDeP 
дастурий ғояларига қизиқиши 
кучайиб, партия аъзоси бўлди. 
Кейинчалик илк буюртмалар 
олинишида ҳам айнан партия-
миз унга кўмаклашди. Масалан, 
тавсияга биноан Чилонзор тума-
ни УЖМШ уни жорий ва капитал 
таъмирлаш ишларини бажариш-
га таклиф этди. Хуллас, бугун  
«Fantast Qurilish» кундан-кунга 
равнақ топаётган компаниялар 
сирасига киради.

БПТ раисининг навбатдаги та-
шаббуси партия туман ташкило-
ти билан биргаликда консалтинг 
соҳаси бўйича маҳорат макта-
бини ташкил қилиш бўлди. «Key 
Consulting» маркетинг агентлиги, 
«URI-COM» адвокатлик компа-
нияси, шунингдек, ҳаммаслакла-
римиз орасидаги аудиторлар, 
солиқ консультантлари, ҳуқуқшу-
нослар, маркетологлар лойиҳани 
маъқуллаб, ҳамкорлар сифатида 
жонбозлик кўрсатдилар. Учра-
шувларда тадбиркорларни ўй-
лантираётган энг долзарб мавзу-
лар қизғин муҳокама қилинаётир. 
Бу тадбирларнинг самараси шу 
бўлдики, ишбилармонлар ўрта 
қатлам вакиллари билан иш олиб 
борувчи кўплаб мутахассислар 
билан танишиб, алоқа ўрнатди-
лар, бир қанча мулкдорлар эса 
партиямизга қабул қилинди. 

Яқинда пойтахтимизда 

ёшларда улкан қизиқиш уйғот-
ган тадбир — «Хакатон» экспе-
риментал лойиҳаси тақдимоти 
бўлиб ўтди. Хакатон — компью-
тер дастурчилари, дизайнер-
лар, менежерларнинг муайян 
масала ечимини топиш учун бир 
жойга тўпланишидир. «Yaran 
Consulting» эса тилга олинган 
лойиҳанинг асосий ҳомийлари-
дан бири сифатида қатнашди.   

Эришилаётган натижалар, 
ишлар кўлами ва мавқе-эътибор, 
эҳтимол, айримларда «шуни эплаб 
олсак ҳам катта гап» каби кайфият 
ҳосил қиларди. Лекин  етакчи асло 
хотиржамликка берилгани йўқ. 
Унинг айтишича, кўзланган мар-
раларнинг бир қисмигина қўлга ки-
ритилди, холос. Асосий ишлар эса 
ҳали олдинда.

Хусусан, келгусида БПТ раҳ-
бари партия ташкилоти билан 
бирга олий ўқув юртлари би-
тирувчилари билан суҳбатлар 
уюштириб, улар орасидан энг 
муносибларини ўз тасарруфи-
даги компания ва ҳамкор ташки-
лотларга ишга олмоқчи. Бундан, 
албатта, ҳар икки томон манфа-
атдор. Чунки ҳозир иқтидорли му-
тахассисларга эҳтиёж катта. 

Аёлларни тадбиркорликка 
жалб қилишга қаратилган «Биз-
нес билан шуғулланинг!» маҳал-
лий миқёсдаги лойиҳада фаол 
қатнашиш ҳам унинг режасидан 
ўрин олди. Айни кунларда лой-
иҳанинг ғоявий йўналишлари 
ишлаб чиқилмоқда.              

Партия таянч нуқталари маслакдошларимизни қўллаб-қувватлаб, O`zLiDePнинг амалий ишлар партияси 
эканини намойиш этмоқдалар. 

Чунончи, Ўртачирчиқ туман Фермерлар кенгашидаги БПТ фаоллари Педагогика ва хизмат кўрсатиш 
касб-ҳунар коллежи битирувчиси, партиямизнинг тадбиркорликка иштиёқи баланд аъзоларидан бири 
Нилуфар Ҳусанбоевага ҳам ҳар жиҳатдан кўмак беришни ўзларининг бурчи деб билдилар. Ана шундай 

хайрихоҳлик шарофати ҳамда ўз иқтидори туфайли у ўтган йили партиямизнинг «Диплом билан — 
бизнесга» лойиҳаси ҳамда «Камолот» ЁИҲнинг «Ёш тадбиркор — юртга мададкор» танловида ғолиблар 

қаторидан ўрин олди.  
Мазкур таянч тузилма ваколатлари доирасида бошловчи ишбилармонга гўшт етиштириш 

бўйича тузган илк бизнес-режасининг рўёбга чиқишига ҳам ёрдам берди. Яқинда Н.Ҳусанбоева 
«Микрокредитбанк»нинг Тўйтепа шохобчасидан 4 млн. 800 минг сўм имтиёзли кредит олишга муваффақ 

бўлди. Ушбу маблағга ўз жамғармаларини қўшиб, режасини амалга оширишга киришди.
Наргиза МАДИЯРОВА,

O`zLiDeP Ўртачирчиқ туман  бўлими масъул ходими

Мамлакатимизда қишлоқ мулкдорларининг қонуний манфаатларига хизмат қилувчи кўплаб 
қонунлар қабул қилинди. Натижада замин соҳиблари қишлоқда илғор кучга айланяптилар. 

Партиямиз эса ушбу қатламни изчил қўллаб-қувватлаш учун сиёсий майдонга чиққан. Дастурий 
мақсадларимизнинг тўла рўёбга чиқиши эса ҳар биримизга боғлиқ. 

Зарбдор туманидаги «Зарбдор Обод» фермер хўжалигида янги БПТ тузилиши муносабати билан 
ўтказилган йиғилишда партия туман кенгаши раиси ўринбосари  Холмурод Каримов  ана шу мавзуда 

атрофлича сўз юритди. 
— Бошланғич ташкилот 18 нафар партия аъзосини бирлаштирди, — дейди янги қуйи бўғин 

етакчиси, хўжалик раҳбари Бувсара Қорабекова. — Эътиборлиси, бўлиб ўтган сайловда O`zLiDeP 
вакиллари туман кенгашида нисбатан кўп ўринга эга бўлди. Эришилган мавқени мустаҳкамлашимиз 

керак. Бинобарин, партиямиз мулкдорлар қатлами манфаатларини ҳимоя қилиш учун қизғин 
фаолият юритаётгани тўғрисидаги ташвиқот ишларини ўтказишга ҳозирлик кўраяпмиз. Айни 

вақтда фермерлик ҳаракати ривожланишига халал берувчи камчиликлар  бартараф этилишига 
кўмаклашишни ҳам асосий вазифа сифатида белгиладик.

Қайд этиш зарурки, бугунги кунда O’zLiDeP Зарбдор туман кенгаши таркибидаги таянч тузилмалар 
сони 30 тага етди. Улар ўз атрофига 420 нафар аъзони жипслаштирган.

Исомиддин ҲАМИДОВ,
О’zLiDeP Жиззах вилоят кенгаши БПТлар билан ишлаш гуруҳи раҳбари.

Кеча — талаба, бугун — тадбиркор

Мулкдорлар манфаати муҳим

Баҳслар  қизғинлиги, муро-
сасизлиги билан томошабин-
ларга манзур бўлди. Туман кўзи 
ожизлар жамияти қошида тузил-
ган ёшлар жамоаси 1-ўринни 
эгаллади. «Шарқ Юлдузи» МФЙ 
ҳаваскорлари иккинчи, «Меҳр-
шафқат» маҳалласининг навқи-
рон спортчилари эса 3-ўринни 
қўлга киритди. Ғолибларга юқо-
рида тилга олинган қуйи бўғин 
аъзоси, «Сайқалтепа» фермер 
хўжалиги раҳбари Исмоил Тур-
диев ва тадбиркор Илҳом Убай-
дуллаев қимматбаҳо совғалар, 
пул мукофотлари топширдилар.

— Бундай оммавий тад-

Фаоллар футболсеварларни 
рағбатлантирдилар
O’zLiDeP Сариосиё туман ташкилоти, Фермерлар кенгашидаги БПТ ҳамда 
«Камолот» ЁИҲ маҳаллий бўлими ўзаро келишган ҳолда «Баркамол 
ёшлар — келажагимиз пойдевори» шиори остида  футбол турнирини 
ташкил қилишди. Мусобақада 10 та жамоа иштирок этди

бирлар ёшларнинг бўш вақти-
ни мазмунли ўтказиш, уларни 
соғлом турмуш тарзига даъват 
этишга хизмат қилади, — дей-
ди И. Турдиев. — Уларни имкон 
қадар кўпроқ уюштиришга инти-

лаяпмиз. Зеро, O`zLiDeP дасту-
рида партия ёшлар учун сабот 
билан, босқичма-босқич ижти-
моий кўтаринкилик муҳитини 
яратишга ўз кучини сарфлаши 
белгиланган.

Холиддин БЎРИЕВ,
O`zLiDeP Сурхондарё вилоят 
кенгаши Ёшлар билан ишлаш 
бўлими мудири

Тадбиркорликка 
илк қадам оилада 

ташланади
«Янгиқўрғон тумангаз» 

корхонасидаги 14 нафар либерал-
демократик ғоялар тарғиботчисини 

бирлаштирган БПТ ташаббуси 
билан «Оилавий бизнеснинг 

афзалликлари» деб номланган давра 
суҳбати ўтказилди. 

Оилавий тадбиркорлик билан 
шуғулланувчи ишбилармонлар, 

ҳуқуқшунослар, МФЙлар раислари 
ёшлар ва аёллар олдида сўзга 

чиқиб, хусусий иш юритишнинг 
мазкур шакли ҳар жиҳатдан қулай 

ва манфаатли эканлиги ҳақида 
атрофлича фикр юритдилар. 

— Тадбиркорликка дастлабки 
қадам айнан оилада, маҳаллада 
ташланади, — дейди қуйи бўғин 

етакчиси Камолиддин Қирғизбоев. 
— Маҳаллада ташкил этилган 

тадбиркорлик субъекти барча учун 
қулайлик яратиши баробарида 
одамларни фойдали меҳнатга 
жалб этиш имкониятини ҳам 

кенгайтиради. Маҳалла кичик 
бизнеснинг миллий йўналиши 

— оилавий тадбиркорликни 
шакллантириш ва ривожлантириш 

учун энг қулай маскан саналади. 
Бинобарин, биз тадбиркорликнинг 

ана шу шакли орқали аҳоли 
бандлигини таъминлаш ва 

фаровонлигини оширишга баҳоли 
қудрат ҳисса қўшишга интилаяпмиз.

Аҳроржон МУСУРМОНОВ.



Оила азал-азалдан муқаддас 
қўрғон, энг мўътабар қадрият сифати-
да улуғлаб келинган. Шунинг учун ҳам 
бу даргоҳни шакллантираётган икки 
ёшнинг соғлиги мустаҳкам, қарашлари 
бир-бирига мос келиши оила қуришнинг 
асосий шартлари қаторига киритилган. 
Ўзбекистон Республикасининг Оила 
кодексида никоҳланувчи шахсларни 
тиббий кўрикдан ўтказиш масаласининг 
қатъий қилиб қўйилганлиги ҳам шундан. 
Бундан кўзда тутилган асосий мақсад 
эса соғлом оила қуриш, ирсият билан 
боғлиқ туғма касалликларга чалинган 
болалар туғилишининг олдини олиш, 
қисқа қилиб айтганда, зурриёдларимиз  
соғ-саломат, бахту иқболли бўлишлари 
учун замин яратишдир.

Амалдаги тартибга кўра, никоҳолди 
тиббий кўриги никоҳланувчи шахслар-
нинг фуқаролигидан қатъи назар Ўзбе-
кистон Республикаси ФҲДЁ органлари 
томонидан рўйхатдан ўтказиладиган 
барча никоҳларга жорий қилинади.  У 
Оила кодексига мувофиқ, «Фуқаролар 
соғлигини сақлаш тўғрисида», «Психи-
атрия ёрдами тўғрисида», «Одамнинг 
иммунитет танқислиги вируси билан 
касалланишининг олдини олиш тўғри-
сида», «Аҳолини сил касаллигидан 
муҳофаза қилиш тўғрисида» сингари 
қонунлар, шунингдек, бошқа бир қатор 
қонун ҳужжатлари билан тартибга соли-
нади.

Никоҳланувчи шахсларнинг тиббий 
кўриги уларнинг яшаш жойидаги соғлиқ-
ни сақлаш муассасаси томонидан бепул 
ўтказилади. Бунинг учун никоҳдан ўтишга 
ариза берган ёшлар ФҲДЁ томонидан те-
гишли тиббиёт муассасасига юборилади. У 

ерда бўлажак келин-куёв 5 та йўналиш — 
психик, наркологик, тери-таносил хастали-
клари, сил касаллиги ва ОИВ/ОИТС юза-
сидан текшириб кўрилади. Кўрик муддати 
никоҳланувчилар тиббиёт муассасасига 
мурожаат қилган кундан бошлаб икки ҳаф-
та давомида амалга оширилиши белгилаб 
қўйилган. Агар текширишлар чоғида никоҳ-
дан ўтиш учун монелик қиладиган ҳолат-
лар аниқланса, бу ҳақда турмуш қураётган 
ёшларнинг ота-оналари ёки бошқа яқинла-
рига хабар қилинади.

Бўлимимизда  никоҳдан ўтиш учун 
ариза берган шахсларнинг  тиббий 
кўрикдан ўтишини ташкил этишда тиб-
биёт муассасалари билан мустаҳкам 
ҳамкорлик йўлга қўйилган. Жумладан, 
ўтган йили оила қуриш учун 1215 та 
ариза қабул қилинди. Шифокор-мута-
хассислар томонидан тўла соғлом деб 
топилган келин-куёвлардан иборат 1110 
оиланинг никоҳи қайд этилди.

Шу ўринда турли сабабларга кўра 
ажралиш хусусида мурожаат қилаёт-
ганлар ҳам учраб турганини айтиб ўтиш 
лозим. Улар орасида соғлиги тўғри кел-
маганлиги боис фарзанд кўрмаётган, 
турли хасталиклар боис бузилиб кета-
ётган оилалар борлиги ачинарлидир. 
Масалан, ўтган йили бўлимимизга айни 
мазмунда 37 та ариза тушди. Буларни 
кўриб, никоҳолди тиббий кўриги чоғида 
нега масалага жиддий қарамаган эдин-
гиз, деган ҳақли савол туғилади.

Мухтасар қилиб айтганда,  ҳар 
бир оила жамиятимиз асоси. Унинг 
мустаҳкам бўлиши, хусусан, турмуш 
қураётган шахсларнинг соғлиги би-
лан боғлиқ масалага алоҳида эътибор 
берилмоғи лозим. Токи, оилаларда шу 
масала боис келишмовчиликлар пайдо 
бўлмасин, ирсий касаллик билан туғи-
ладиган болалар кўпаймасин.

ЖАРАЁН

Tanlovda qatnashish uchun kerakli hujjatlar ro’yxati:
1. So’rovnomaning kompaniya tomonidan imzolangan va muxrlangan asl nusxasi;
2. Kompaniyangizning tashkiliy tuzilishi;
3. Kompaniyaning bukleti yoki «PowerPoint»dagi qisqa taqdimoti (chop etilgan);
4. YI kompaniyasining taklifnomasi (agar mavjud bo’lsa);
5. Nomzodning rezyumesi;
6. Kompaniyaning ro’yxatdan o’tganligi guvohnomasi va nizom hujjatining nusxasi;
7. Korxonaning byudjetdan qarzi yo’qligi haqidagi Soliq nazoratidan ma’lumotnoma;
8. Kompaniyaning xodimlar bo’limidan berilgan va ishchi-xodimlarning sonini tasdiqlovchi ma’lumotnoma;
9. Nomzodning pasport nusxasi;
10. Oliy ma’lumot bo’yicha diplom nusxasi;
11. Kamida 4 yillik umumiy ish stajini tasdiqlovchi ma’lumotnoma(lar) (mehnat daftarchasidan nusxa);
12. Kompaniyaning xodimlar bo’limidan berilgan va nomzodning lavozimi hamda 2 yillik boshqarish tajribasini tasdiqlovchi (qo’l 
ostidagi kamida 3 xodimi ko’rsatilgan holda) ma’lumotnoma.

YEVROPA ITTIFOQINING «MTP – BOSHQARUV KADRLARNI O’QITISH DASTURI»

MENEJERLAR UCHUN YEVROPA ITTIFOQI MAMLAKATLARIDAGI KOMPANIYALARDA INDIVIDUAL MALAKA 
OSHIRISH BO`YICHA TANLOV E’LON QILADI

Yevropa Ittifoqi tarafidan moliyalashtirilayotgan, O’zbekiston Savdo-sanoat palatasi bilan hamkorlikdagi «MTP — Boshqaruv Kadrlarni 
O’qitish Dasturi» loyihasi 2015 yilning 1-fevralidan 2-martigacha davom etadigan murojaatnomalar qabulini e’lon qiladi. 

Malaka oshirishlar qishloq xo’jaligi, ishlab chiqarish va hizmat ko’rsatish sohasi sektorlari yo’nalishlari bo’yicha tashkillashtiriladi. 
Sektorlar to’liq ro’yxati hamda boshqa tanlov shartlari loyihaning www.mtpeu.uz saytida mavjud: 

Barcha shartlar bo’yicha mos keladigan nomzodlar Loyihaning saytida ro’yxatdan o’tib, onlayn murojaatnomani to’ldirishlari mumkin. 

Barcha kerakli hujjatlarning har birida nomzod va kompaniyaning ismi yozilgan uchta alohida konvertga (1 ta anketa va yuqorida 
ko’rsatilgan boshqa hujjatlarning asl nusxalari. 2 ta anketa va yuqorida ko’rsatilgan boshqa hujjatlarning kseronusxalari) 
joylashtirilgan holda taqdim qilinishi shart.

Tanlov shartlari, talab qilinadigan hujjatlar va qatnashish uchun murojaatnomalar topshirish jarayoni haqidagi batafsil 
ma’lumotlarni Loyihaning www.mtpeu.uz veb-sahifasida hamda 0-371-2335901, 0-371-1506006 telefon raqamlari yoki mtp@mtpeu.

uz elektron pochtasi orqali tanish mumkin.
Manzilimiz: 206/1-xona, O’zR Savdo-sanoat palatasi binosi, Amir Temur ko’chas,i 4, 100047, Toshkent, O’zbekiston (mo’ljal: 

Toshkent sh. hokimiyati).

«BUXORO GLOBAL REALTOR»
масъулияти чекланган жамияти бошланғич баҳоси босқичма-босқич ошиб бориш 

тартибида ўтказиладиган очиқ аукцион савдоларига таклиф этади!
Аукцион савдосига Ўзбекистон Республикасининг Хусусийлаштириш, монополиядан чиқариш ва рақобатни ривожлантириш давлат қўмитаси Бухоро ви-

лояти ҳудудий бошқармасининг 2015 йил 10 февралдаги 7а-сонли буйруғига асосан Жондор тумани, Алели ҚФЙ, Работ аҳоли пункти ҳудудидан якка тартибда-
ги уй-жой қуриш учун мўлжалланган 400,0 кв.метрдан иборат 10 та (1,2,3,4,5,6,7,8,9,10-сонли) ер участкасини мерос қилиб қолдириш шарти билан умрбод 
эгалик қилиш ҳуқуқлари қўйилмоқда.

Ер майдонига бўлган ҳуқуқнинг бошланғич баҳоси — 559 776 сўм.

Аукцион ғолиби савдо ўтган кундан 
бошлаб 20 кун муддат ичида ерга бўл-
ган ҳуқуқни тасарруф қилиш бўйича ол-
ди-сотди шартномасини тузиши ҳамда 
олди-сотди шартномасига асосан мулк 
учун тўловларни амалга ошириши зарур.

Аукцион савдоларида иштирок 
этиш истагидаги талабгорлардан сав-
доларда иштирок этиш учун белгилан-
ган шаклдаги буюртманомалар аукцион 
хабарномаси эълон қилинган кундан 
бошлаб аукцион ташкилотчиси томони-
дан расмий иш кунлари соат 09.00 дан 
16.00 гача (13.00 дан 14.00 гача туш-
лик) Бухоро шаҳри, Мустақиллик кўча-
си, 10-уй манзили бўйича қабул қили-
нади. Буюртманомаларни қабул қилиш 
2015 йил 24 март куни соат 18.00 да 
тўхтатилади.

Аукцион савдолари 2015 йил 25 
март куни соат 12.00 да Бухоро шаҳри, 
Мустақиллик кўчаси, 10-уй, 4-қаватнинг 

савдолар майдончасида бўлиб ўтади.
Мазкур ер участкалари 2015 йил 

25 март куни ўтказиладиган очиқ аук-
цион савдосида сотилмаган тақдирда, 
ер майдонларининг такрорий аукцион 
савдолари 2015 йилнинг 4,11,18,25 
апрель кунлари соат 12.00 да ўткази-
лишини олдиндан маълум қиламиз.

Такрорий аукцион савдолари учун 
буюртманомаларни қабул қилиш аук-
цион савдосидан бир кун олдин соат 
18.00 да тўхтатилади. 

Аукцион савдоларида иштирок 
этиш истагида бўлган талабгорлар 
савдо ташкилотчиси билан тузилади-
ган закалат пули тўғрисидаги келишув 
шартномасига асосан мулкнинг бо-
шланғич баҳосининг 15 фоизи миқдо-
ридаги закалат пулларини тўлашлари 
ҳамда жисмоний шахслардан паспорт 
нусхаси, юридик шахслардан давлат 
рўйхатидан ўтганлиги тўғрисидаги гу-

воҳнома, низом нусхаси, вакил ишти-
рок этганда, ишончнома тақдим этили-
ши сўралади.

Аукцион савдоларида қатнашиш 
учун талабгорлар савдо ташкилотчиси 
билан тузиладиган закалат келишуви-
га асосан мулк бошланғич баҳосининг 
15 фоизидан кам бўлмаган миқдори-
да закалат пулини савдо кунига қадар 
«BUXORO GLOBAL REALTOR» масъу-
лияти чекланган жамиятининг ДТ Халқ 
банки Бухоро вилояти Амалиёт фили-
алидаги ҳисоб рақамига тўлашлари 
шарт. Х/р: 20208000600251607001, 
МФО 00116, СТИР 302668377. 

Қўшимча маълумотлар билан та-
нишиш ва буюртманомаларни қабул 

қилиш манзили: Мустақиллик кўчаси, 
10-уй. Тел.: (+99893) 960-69-00, Факс 

(+99865 221 54 43) www.bgr.gl.uz.  
Хизматлар

 лицензияланган RL 0171

ТАЛАБГОРЛАР ДИҚҚАТИГА!

ЭЪЛОН

РЕКЛАМА ЎРНИДА

Молия муассасаси мадади
Юртимизда кичик бизнес ва хусусий тадбиркорликни ривожлантиришда Инновацион акциядорлик-

тижорат «Ипак йўли» банкининг Самарқанд шаҳридаги  «Умар» минтақавий филиали ҳам муносиб 
ҳисса қўшмоқда. Мазкур молия муассасаси томонидан ўтган йил давомида истеъмолчиларга 47,0 

млрд. 532,0 млн. сўм миқдорида кредит маблағи ажратилди. Эътиборлиси, ушбу сармояларнинг 
44 млрд. 837,2 млн. сўми кичик бизнес ва хусусий тадбиркорлик ривожига йўналтирилди

Муҳаббат РАВШАНОВА,
«XXI asr»

Феруза АБДУҚАҲҲОРОВА,
Наманган шаҳридаги
2-ФҲДЁ бўлими инспектори

Таъкидлаш жоизки, ажра-
тилган сармоялар озиқ-овқат 
ва бошқа товарларни ишлаб 
чиқариш, меҳмонхона бизне-
сини ривожлантириш, техник 
хизмат кўрсатиш шохобчала-
ри, умумий овқатланиш мар-
казлари ва  бошқа бир қатор 
соҳалар бўйича 2 млрд. 
984,0 млн. сўмлик лойиҳалар 
амалга оширилишига туртки 
бўлди. 

Маълумки, бугунги кун-
да қишлоқ хўжалигининг ис-
тиқболи интенсив боғларни 
янада кенгайтириш билан 
узвий боғлиқдир. Мазкур 
соҳада фаолият юритаётган 
ишбилармонлар мурожаати  
қондирилиб, 106,0 млн. сўм 
кредит берилди.

— Кредит олиш ниятимиз 
борлигини билдирганимизда 
бизни қўллаб-қувватлаган 
ҳолда 37 млрд. 306,0 млн. 
сўм миқдорида сармоя ажра-
тилди, — дейди «Бахмал 
тоғ боғлари» МЧЖ раҳбари 
Суҳроб Якубов. — Маблағ-
дан истиқболли мақсадларда 
фойдаланиб, фаолиятимиз 
кўламини кенгайтираяпмиз.

Давлат дастурларини 
ижро этиш бугунги куннинг 
муҳим талаби ҳисобланади. 
Шундан келиб чиққан ҳол-
да  вилоят касб-ҳунар кол-

лежлари битирувчиларига 
1 млрд. 448,0 млн. сўм кре-
дит маблағлари ажратилгани 
эътиборга молик. Самарқанд 
тиббиёт коллежини бити-
риб, тадбиркорга айланган 
ёшлардан бири Гулнора Эр-
гашева ҳам 96,0 млн. сўм 
кредит ёрдамида трикотаж 
маҳсулотлари ҳамда мах-
сус кийим-кечаклар ишлаб 
чиқаришни йўлга қўйди. Тўрт 
нафар тенгдошини иш би-
лан таъминлади. Самарқанд 
банк коллежи битирувчиси 
Дониёр Мамадов эса 30,0 
млн. сўм кредит маблағи ёр-
дамида уяли телефон алоқа-
си  хизматини йўлга қўйди.

Бинобарин, банк томони-
дан ёш тадбиркорларни ҳар 
жиҳатдан қўллаб-қувватлаш 
доимий эътиборда, десак му-
болаға бўлмайди. 

 — Биргина ўтган йили 
филиал томонидан 1 млрд. 
500,0 млн. сўмдан ортиқ ма-
блағ ёш ишбилармонларнинг 
бизнесини молиялаштириш-
га йўналтирилди, — дейди 
минтақавий филиал бошлиғи 
ўринбосари Ҳирожиддин Си-
рожқулов. — Бундан ташқа-
ри «Ёш оила» дастури миқё-
сида 784,0 млн. сўм, оилавий 
тадбиркорликни ривожлан-
тиришга 550,0 млн. сўм кре-
дит маблағлари ажратилди. 
Бошланғич капитал билан 
таъминлаш орқали тадбир-
корликни ривожлантириш 

учун 881,0 млн. сўм маблағ 
йўналтирилди. Шунингдек, 
тадбиркор опа-сингиллари-
мизнинг ўз фаолиятида яхши 
натижаларни қўлга киритиши 
учун  истакларига кўра кре-
дит маблағлари берилди. Ху-
сусан, ўтган йил давомида 5 
млрд. 205,0 млн. сўм маблағ 
ажратилиб, умумий ҳисобда 
112 та лойиҳа молиялашти-
рилди.

Шунингдек, хўжалик мол-
ларини ишлаб чиқариш учун 
имтиёзли кредитлаш фонди 
ҳисобидан 250,0 млн. сўм 
кредит маблағлари тадбир-
корлик субъектларига ажра-
тилди. 

Мазкур молия муасса-

саси тақдим этаётган хиз-
матлар орасида истеъмол 
кредитлари ҳам мавжуд. Бун-
дан унумли фойдаланаёт-
ган ҳамюртларимиз маиший 
техника, мебель жиҳозлари 
харид қилишаётир. Олий 
ўқув юртларида шартнома 
асосида таълим олаётган 
ёшлар тўловларни амалга 
оширишда ҳам банк кўмагига 
таянмоқда. 

Бир сўз билан айтган-
да, Инновацион акциядор-
лик-тижорат «Ипак йўли» 
банкининг Самарқанд шаҳар 
«Умар» минтақавий филиа-
ли ҳудуд иқтисодий ҳаётида 
ўз ўрни ва аҳамиятини янада 
мустаҳкамлаб бормоқда.

Иқтисодиётнинг аграр 
секторини ривожлантиришга 
муносиб ҳисса қўшиб кела-
ётган «Агробанк» очиқ акци-
ядорлик-тижорат банкининг 
Навоий вилоят бошқармаси 
томонидан халқ хўжалиги тар-
моқларига йўналтирилаётган 
кредитлар ҳам, энг аввало, 
миллий иқтисодиётни юксал-
тириш, аҳолининг турмуш фа-
ровонлигини оширишга хиз-
мат қилаётир. Банк жамоаси 
юртимиз иқтисодиётини янада 
тараққий эттиришда ўзининг 
тезкор ва сифатли, шунингдек, 
аҳолининг кенг қатламларига 
тақдим этаётган янги банк хиз-
матлари билан фаол иштирок 
этмоқда.  Бу эса мижозларнинг 
банкка бўлган ишончини яна-
да мустаҳкамлаётир. 

 Кейинги йилларда юр-
тимизда кичик бизнес ва ху-
сусий тадбиркорликни риво-
жлантириш, жойларда қулай 
бизнес муҳити яратишга доир 
Президентимиз фармон ва 
қарорлари туфайли хусусий 
сектор иқтисодиётнинг таянч 
бўғинига айланди. Зеро, дунё 
тажрибасидан маълумки, маз-
кур соҳа ишлаб чиқаришни 
кенгайтириш, ички бозорни 
истеъмол товарлари билан 
тўлдириш, аҳоли ўртасида 
бандлик даражасини ошириш 
ва турмуш фаровонлигини 
яхшилашда муҳим аҳамият 
касб этади. «Агробанк»нинг 
Навоий вилоят бошқармаси 
томонидан ҳам  тадбиркорлик 
субъектларини ҳар томонлама  
қўллаб-қувватлаш мақсади-
да жорий йилнинг шу даврига 
қадар барча молиялаштириш 
маблағлари асосида 76 млрд. 
сўмга яқин кредит маблағлари 
йўналтирилди. Бунинг натижа-
си ўлароқ ҳудудда замонавий 

ишлаб чиқариш мажмуалари, 
маиший хизмат кўрсатиш шо-
хобчалари ишга тушиб, жой-
ларда минглаб янги иш ўрин-
лари яратилаётир. 

Чиндан ҳам бугун мамла-
катимизда тадбиркорлик фа-
олиятини йўлга қўйиш учун 
барча имкониятлар мавжуд. 
Бу борада Президентимиз-
нинг «Кичик бизнес ва хусу-
сий тадбиркорликни янада 
ривожлантириш учун қулай 
ишбилармонлик муҳитини ша-
кллантиришга доир қўшимча 
чора-тадбирлар тўғрисида»ги 
фармони  соҳа ривожида да-
стуриламал бўлаётир. 

— Албатта, бугун жами-
ятимизда инсон манфаатла-
ри биринчи ўринда туради. 
Шу нуқтаи назардан тижорат 
банклари томонидан биз, тад-
биркорлар учун катта имко-
ниятлар яратилаётганидан 
мамнунмиз, — дейди «ОДИНА 
ЧАРОС» хусусий корхонаси 
раҳбари Феруз Рамозонов. 
— Ўтган йили мармар ишлаб 
чикариш ускунаси сотиб олиш 
мақсадида  банкдан 40 млн. 
сўм кредит олган эдик. Банк 
кредити эвазига ишлаб чиқа-
ришни йўлга қўйиб, уни бир 

маромда олиб боряпмиз. 
Келгусида банк билан ҳамкор-
ликни янада мустаҳкамлаган 
ҳолда фаолиятимизни янада 
кенгайтириш ниятидамиз. 

Банк томонидан ёшларни 
тадбиркорликка жалб қилиш 
борасида олиб борилаётган 
ишлар ҳам диққатга сазовор-
дир. Жумладан, 2015 йилнинг 
шу даврига қадар касб-ҳунар 
коллежлари битирувчилари-
нинг бизнес лойиҳаларини 
қўллаб-қувватлаш мақсадида 
1,3 млрд. сўм, хотин-қизлар 
тадбиркорлигини ривожлан-
тириш учун 6,5 млрд. сўмга 
яқин, кичик бизнес ва хусусий 
тадбиркорликни тараққий эт-
тиришга 33,4 млрд. сўм миқ-
дорида кредит маблағлари 
ажратилди. 

Бир сўз билан айтганда, 
«Агробанк» очиқ акциядор-
лик-тижорат банкининг Наво-
ий вилоят бошқармаси жамо-
аси иқтисодий ислоҳотларни 
чуқурлаштириш, кичик бизнес 
ва хусусий тадбиркорликни 
ривожлантириш, турмуш фа-
ровонлигини ошириш йўлида 
астойдил хизмат қиляпти. Бу 
эса янгидан-янги ютуқларга 
замин бўлаётир.

Ишончли ҳамкор
Маълумки, мустақиллик йилларида мамлакатимизда жаҳон 

андозаларига тўла мос келадиган банк тизими шакллантирилиб, 
ижтимоий-иқтисодий ҳаётимизда юз бераётган янгиланишларда 

уларнинг ўрни янада мустаҳкамланиб бормоқда. 

РЕКЛАМА ЎРНИДАНикоҳолди тиббий кўрик ва соғлом оила
Соғлом оила — давлат таянчи. Маънавий ва жисмоний жиҳатдан соғлом бўлган оилагина ҳар томонлама  мустаҳкам, бахтиёр 
ҳаёт кечиради. Бунинг учун, энг аввало, мустақил ҳаётга қадам ташлаётган йигит-қизнинг жисму-жони соғлом бўлмоғи лозим. 
Айни масалада ёшларнинг никоҳолди тиббий кўрикдан ўтишлари муҳим аҳамият касб этади

Фарғона шаҳар ҳокимлиги 
ва Шарқий ҳарбий 

округ прокуратураси 
ҳамкорлигида ҳарбий 

хизматчиларнинг оила 
аъзолари, касб-ҳунар 

коллежлари битирувчилари 
ҳамда аҳолининг вақтинча 

ишсиз қатлами учун меҳнат 
ярмаркаси ташкил этилди. 

Элликдан ортиқ саноат 
корхонаси, ташкилот 

ва муассасалар мавжуд 
бўш иш ўринлари билан 

қатнашган тадбир якунига 
кўра, салкам 100 нафар 

ҳарбий хизматчининг 
оила аъзолари, шунингдек, 

коллеж битирувчиларининг 
80 нафарга яқини бандлиги 

таъминланди. 
— 1-тиббиёт коллежининг 

ҳамширалик бўлимини 
битиргандим, — дейди 
Марғубахон Камолова. 

— Меҳнат ярмаркасига 
келиб шаҳар болалар 

шифохонасидан ўзимнинг 
мутахассислигим бўйича 

иш топдим. 
Шу ўринда меҳнат 

ярмаркасида иштирок 
этган қатор тижорат 
банклари томонидан 

тадбиркорлик фаолиятини 
йўлга қўймоқчи бўлган 
кўплаб ёшларга турли 
миқдордаги имтиёзли 

кредит олиш ҳуқуқини 
берувчи сертификатлар 

топширилганини 
таъкидлаш жоиз.

Аҳроржон МУСУРМОНОВ.

Ҳам иш,
ҳам имтиёз

Xizmatlar litsenziyalangan.

ТУЗАТИШ



Саховатли она-табиатга  қан-
чалик кўп эътибор  қаратиб, меҳр 
улашсангиз,  шунга яраша сийла-
нишингиз, унинг мўъжизаларию 
сирларидан воқиф бўлишин-
гиз аниқ. Буни яхши билган са-
марқандлик Муқимжон Орипов, 
мана, бир неча йилдирки,  иқли-
мимизга хос бўлмаган  гуллар, 
дарахт ва полиз экинларини пар-
варишлаб-кўпайтириб,  ўсимли-
кларнинг ана шундай  турларини 
яқинлари-ю ён-атрофдагиларга  
тарқатиб келмоқда.   

— Қалбимдаги табиатга 
бўлган  меҳрни  бобом, маъри-
фатпарвар шоир —  Ориф Гул-
ханий, отам — ижодкор педагог 
Олимжон Орифийлар уйғотиш-
ган, — дейди йиллар давомида 
бир қатор идора ва ташкилот-
ларда раҳбарлик лавозимларида 
ишлаб, айни пайтда эса кексалик 
гаштини сураётган М.Орипов.  — 
Зеро, улар ўз даврларида қалам 
тебратишдан ташқари, ноёб гул-
ларни  парваришлаш  билан ҳам 

шуғулланишган. Улардан мерос 
бўлиб қолган  тахминан 5 мингта   
гултувакда ўстирилаётган 300 
турдаги уй гуллари, 50 турдаги 
боғ гуллари, шунингдек, 70 турда-
ги мевали дарахтлар  ва токлар 
бобомнинг уй-музейи жойлашган 
файзли хонадоннинг ҳовлисидан 
қўним топган.  Бу ерга ташриф 
буюрсангиз, кактуснинг 20 дан 
ортиқ турини, 25 ёшли алоэни, 
хушбўй жаннат гулидан тортиб, 
меваси ғарқ пишган лимон дарах-
тларини ҳам кўришингиз мумкин. 

 Ошқовоқларни етиштиришга 
2008 йилда ушбу полиз экинининг 
«Атлант гигант» навидан олинган 
ҳосилнинг битта намунаси 50 
килодан ошганини кўрганимдан 
сўнг қизиқиб қолдим. Америкадан 
келтирилган «Кукурбита макси-
ма»  навини парваришлаганимда 
бундан ҳам яхши натижага эриш-
дим.   Билишимча, бу навдан ўз 
ватанида 250, ҳатто 500 кг. оғир-
ликдаги қовоқлар олинар экан. 
Аммо бошқа тупроқда, қолавер-
са, шаҳар шароитида бундай 
кўрсаткичларга эришиш қийин, 
албатта. Шундай бўлса-да, сўри-

га осилиб ўсган ҳосилни балиқ 
овлашда ишлатиладиган тўрлар 
билан сақлаб қолишга ҳаракат 
қилдим. Ҳарқалай натижа ёмон 
бўлмади. Ошқовоқлар пишиб 
етилганидан сўнг улар ўртача 60 
кг. тош босди. Баландлиги 75 см, 
айланаси эса бир ярим метрни 
ташкил этди. Агар ушбу уруғ очиқ 
далага қадалганида, ўсимликка  
етарли  шароит яратиб берилга-
нида,  бундан ҳам яхши натижага 
эришиш мумкинлигига шубҳа йўқ. 

Суҳбатимиз давомида 
Муқимжон ака мазкур маҳсулот-
ни етиштиришдан кўзлаган асо-
сий мақсадини баён этди. Унинг 
таъкидлашича, бундай катта-
ликдаги  ошқовоқлар чорвачи-
ликдаги озуқа билан боғлиқ му-
аммоларнинг ечимини топишда   
ёрдам бериши мумкин. Бу эса, 
ўз навбатида, гўшт ва гўшт маҳ-
сулотларининг янада арзонлаши-
шига таъсир кўрсатади.   

— Қовоқ уруғларини жо-
рий йилда ҳам экиш ниятида 
асраб-авайлаяпман, — дейди 
у. — Агар шундай ҳосил олиш-
ни истовчи фермерлар бўлса, 

уруғларни текинга улашишга 
тайёрман. Ҳозиргача қўшработ-
лик ва булунғурлик, шунингдек, 
Навоий вилоятининг Нурота 
туманидан келган фермерлар 
яхши ният билан уруғларни 
олиб кетишди. Ишончим комил-
ки, бу уруғлар кенг далада пар-
варишланса,   қовоқларни йўқ 
деганда 100-150 килога етказса  
бўлади.  Бошқача айтганда, эл-
лик дона уруғдан 6-7 тоннагача 
ҳосил олиш мумкин. Бу, айниқ-
са, қорамолчилик ва парран-
дачилик билан шуғулланаётган 
фермерларни  қизиқтириши 
табиий.  Чунки  майдаланган, 
яна ҳам яхшиси қирғичдан чиқа-
рилган қовоқ билан озиқланган 
парранданинг тухуми ва гўшти  
мазали бўлади.    

Муқимжон ака билан суҳ-
батлашар эканмиз, мақоламиз 
қаҳрамони ҳаётга, одамларга, 
табиатга нисбатан чексиз меҳр 
соҳиби эканига яна бир бор амин 
бўлдик. Айтишларича, у киши 
уй-музейга узоқ ва яқиндан кел-
ган   меҳмонларга ўз қўллари 
билан ўстирган гуллардан тортиқ 

қилишдан ташқари, вилоятдаги  
Меҳрибонлик ва Саховат уйлари, 
шифохоналар-у   маҳалла гузар-
ларини ажойиб ўсимликлар би-
лан таъминлар экан.  

— Анчадан буён дилимга бир 
ниятни тугиб қўйгандим, — деди 
суҳбатимиз сўнгида Муқимжон 
ака. — Қани энди Самарқанд-
да Болалар ботаника боғи таш-
кил этилса-ю, кўз қорачиғидек 
асраб-авайлаб келаётган мана 
бу гулларни ёш авлодга тақдим 
этсам...

Хулоса ўрнида «Камолот» 
ЁИҲ вилоят кенгаши, Ўзбеки-
стон Ёзувчилар уюшмаси вило-
ят бўлими томонидан  ташкил 
этиладиган «Самарқандни гулга 
буркайлик! 1+10» номли анъа-
навий акция айнан Ориф Гул-
ханий уй-музейи ҳамкорлигида 
ўтказиб келинишини таъкидлаб 
ўтиш жоиз. Аҳамиятлиси, ушбу 
акция доирасида бугунгача таби-
ат шайдоларига 150 000 га яқин 
боғ ва тувакларда парвариш эти-
ладиган гул, бошқа антиқа ўсим-
ликлар совға қилинганини айтиб 
ўтиш лозим.

7«XXI ASR» 2015-yil 19-fevral, payshanba, 08 (588)-son, www.21asr.uz, e-mail: xxi_asr@mail.ru

ҲАЁТ ҲАҚИҚАТЛАРИ
Робот: хаёлот ва ҳақиқат

Бундан қарийб бир аср муқаддам, яъни 1920 йилда чехиялик ёзувчи Карел Чапек илк бор «робот» терминини тилга олган эди. Орадан 
ҳеч қанча вақт ўтмай кибер технологиялар шу қадар шиддат билан ривожландики, ҳатто асримизнинг иккинчи ўн йиллигига келиб 

онгли роботлар яратилиши устида иш олиб борилаётгани айтилмоқда. 

Бугунги кунга келиб Япония 
олимлари роботларнинг янги-
дан-янги авлодини ярата бошла-
дилар. Хусусан, турли имо-ишо-
ра, маъноли ҳаракатлар ҳамда 
ҳис-туйғуга эга 200 та «Pepper» 
номли робот ишлаб чиқарилгани 
фикримиз тасдиғидир. Улар моҳир 
дастурчилар томонидан барча си-
новлардан ўтказилгандан сўнг со-
тувга чиқарилиши режалаштирил-
моқда. Бу роботларнинг баҳоси 2 
минг АҚШ доллари атрофида бў-
лиши мумкин. 

Хўш, «роботлар ватани» сифа-
тида эътироф этилаётган Япони-
янинг муваффақиятлари сабаби 
нимада? Бу, энг аввало, давлат-
нинг соҳага алоҳида эътибор қа-
ратаётгани мевасидир. Эътибор 
беринг: биргина 2010 йилда маз-
кур соҳага  2,14 трлн. иена (20 
млрд. АҚШ доллари) миқдорида 
маблағ ажратилган. Шу боис мам-
лакат олимларининг изланиш ва 
кашфиётлари кўп йиллардан бери 
дунёни лол қолдириб келяпти. 
Энг муҳими, бундан давлат ғаз-
наси мўмайгина фойда кўрмоқда. 
Иқтисодчиларнинг таъкидлашича, 
айни пайтда робот техникаси ол-
ди-сотдисидан Япония 500 млрд. 
иена миқдорида наф кўрган бўл-
са, 2025 йилга бориб бу кўрсаткич-
ни 6 трлн. иенага етказиш кўзда 
тутилаётир.

Сўнгги йилларда кунчиқар юрт 
олимлари нанороботлар яратиш-
га қаттиқ киришганлари ҳам бежиз 
эмас. Чунки ана шундай ақлли 
машиналарнинг яратилиши инсо-
ният ҳаётида янги даврни бошлаб 
берди.

Ҳар бир давлат ва миллат ўзи-
га хос маданияти, урф-одатлари 
билан бошқалардан ажралиб ту-
ради. Кунчиқар юрт фуқаролари-
ни кўпчилик меҳнаткаш ва тартиб-
ли халқ сифатида билади десак, 
муболаға бўлмайди. Мамлакатда 
«Mеҳнатга миннатдорлик куни» 
миллий байрам сифатида ни-
шонланишининг ўзиёқ моҳиятан 
жуда катта мазмунга эга. Мазкур 
байрам 1948 йилгача «Янги ҳосил 
байрами» деб аталиб, қишлоқ хў-
жалиги ишлари тугаши шарафига 
нишонланарди. Эндиликда барча 
фаолият турлари  бирлаштирил-
ган бўлиб, унинг негизида меҳнат-
ни қадрлаш мақсади мужассам-
лашган. Шу боис байрам куни 
жамият ривожига ҳисса қўшаётган 
японлар бир-бирларига ташаккур 
изҳор қилишади.

Айтмоқчимизки, ана шундай 
меҳнат интизоми ва янгиликка 
интилиш туфайли Япония кўплаб 
соҳаларда, жумладан, саноат ро-
ботларини ишлаб чиқариш ва экс-
порт қилиш бўйича дунёда пешқа-
дамликни қўлдан бой бермаяпти. 
Ҳозирги кунда мазкур давлатда 
йилига қарийб 60 мингта робот 
ишлаб чиқарилиб, уларнинг ак-
сарияти хорижга сотилаяпти. Ай-
ниқса, XXI аср тиббиёти учун ўта 
муҳим митти роботлар барчани 
бирдай хайратга солмоқда. На-
нороботлар инсон организмининг 
аниқ бир нуқтасига дори-дармон 
етказишда қўл келади, деган фа-
разлар илгари сурилаяпти. 

Бунга бир қарашда ишониш 
қийин. Аммо 2013 йили Суку-
ба шаҳридаги Миллий институт 
тадқиқотчилари томонидан инсон 
мияси каби ишлайдиган наножисм 
ихтиро қилингани юқоридаги фа-
разлар асоссиз эмаслигини исбот-
ламоқда. Мутахассисларнинг 
эътироф этишича, ҳозирги кунда 
мамлакатда амал қилаётган «Ху-
маноид роботикс проект» дасту-
ри асосида яқин йилларда одам 
қиёфасидаги роботларни ишлаб 
чиқариш ва сотиш кўзда тутилган. 
Бунга эришилса, ҳадемай «темир 
одамчалар» уй ишлари ва бошқа 
юмушларни бажара бошлайди-
лар.

Экспертлар кейинги беш йил-
да Хитой саноати ҳам тўла ро-
ботлаштирилишини айтишмоқда. 
Айни пайтда ҳукумат бу борада 
қанча маблағ лозим бўлса, сарф-
лашга тайёр эканини маълум 
қилган. Расмий Пекин 2020 йилга 
бориб бу соҳага 6 млрд. доллар-
лик сармоя йўналтиришни кўзда 
тутмоқда.

«Кўҳна қитъа»да эса олимлар 
роботлардан кўпроқ қишлоқ хў-
жалигида фойдаланишни афзал 
билишаётир. Масалан, Дания ва 
франциялик олимлар томонидан 
яратилган «темир одам» бегона 
ўтларни таниб, уларнинг томи-
рига гербицид кимёвий модда-
сини юборади ёки уларни юлиб 
ташлайди. Буюк Британияда ҳам 
аллақачон роботларнинг янгича 
моделларини яратишга оид та-
жрибалар бошланган. Унда турли 
«Робот-фуқаролар» электрон қи-
шлоқларда яшаб, ўзаро мулоқотга 
киришади. Улар бир-бирларининг 
одатларини ўзлаштириш, нусха 
олиш орқали янгича маданият, 
таъбир жоиз бўлса, микроэволю-
цияга замин яратиши ҳам эҳти-
молдан холи эмас.

Шак-шубҳасиз, роботлар 

инсон оғирини енгил қилади. 
Бу — айни ҳақиқат. Аммо тан-
ганинг иккинчи томони бўлга-
нидек, роботтехнология ривожи 
шу зайлда давом этса, кўп ўт-
май, жаҳонда иш ўринларининг 
қисқартирилиши оқибатида иш-
сизлик муаммоси янада кучай-
иши аниқ. Мисол учун, бундан 
икки йил аввал электроника 
маҳсулотларини ишлаб чиқа-
рувчи «Foxconn» компанияси 
1 миллионга яқин роботни ёл-
ламоқчи эканини эълон қил-
ган эди. Тайвандаги нуфузли 
компания жаҳондаги энг йирик 
электроника ишлаб чиқарувчи 
корхона бўлиб, унинг завод-
ларида 10 000 га яқин робот 
ва 1,2 миллион киши меҳнат 
қилади. Компания бош дирек-
тори Терри Гоунинг сўзларига 
қараганда, яқин йилларда яна 
300 мингта янги робот ўрнати-
лиши кўзда тутилган. 2014 йил 
охирига келиб эса улар сони 1 
миллионга етади. Эътиборли 
томони, «Apple» компанияси 
учун «iPhone» ва «iPad»ларни 
йиғадиган «Foxconn» компани-
яси фабрикаларида сўнгги беш 
йил ичида 17 ишчи ўз жонига 
қасд қилган. Бу фабрикалар-
даги тартиб-интизомнинг жуда 
қаттиқлиги, иш вақти 12 соатга 
яқинлиги билан изоҳланаяпти. 
Бу ерда ҳатто ишчиларнинг 
ўзаро гаплашиши ҳам ман қи-
линган. Бироқ компания фақат 
шу важ туфайли роботларни 
тиқиштираётгани йўқ. Асосий 

мақсад маошга сарфланаётган 
маблағни тежаш. Қайд этиш 
жоиз: «Foxconn» ходимлари ой-
ига ўртача 2000 юань (300 АҚШ 
доллари) миқдорида маош ола-
дилар. 

Яна бир масала: айрим ғарб 
мамлакатларида роботларнинг 
инсон устидан ҳукмронлик қилиш 
эҳтимоли хусусидаги қарашлар 
бежиз пайдо бўлмаганини эъ-
тибордан четда қолдирмаслик 
лозим. Бу фикр бир қарашда 
жуда жўн бўлиб туюлиши мум-
кин. Аммо кейинги пайтда мазкур 
соҳанинг етакчи мутахассисла-
ри сунъий онг яратилаётганини 
яширмаяптилар. Ҳатто 2030 йил-
га бориб сунъий зеҳн инсон ақли 
билан тенглашиши мумкинлиги 
ҳақидаги фикрлар билдирила 
бошланди. Бундай фаразлар-
нинг юзага келишига эса ба-
шариятнинг тобора компьютер 
тармоқларига қарамлашиб бора-
ётгани асос бўлаяпти. Аллақачон 
инсон билан суҳбатлаша олади-
ган робот ихтиро қилингани ҳам 
юқоридаги фикрлар ҳақиқатдан 
йироқ эмаслигини тасдиқлаб ту-
рибди. 

Аммо бугунги кунда дунё ҳам-
жамиятини роботтехнологиянинг 
ҳарбий соҳада кенг қўлланилаёт-
гани кўпроқ ташвишга солаётир. 
Мисол учун, Пентагон 2010 йили 
ҳарбий роботлар яратиш учун 265 
млрд. фунт стерлинг ажратди. 

Ушбу жараённи ортга қайтариб 
бўлмайди. Бироқ ҳар бир истиқ-
болли соҳанинг нозик жиҳатлари 

синчковлик билан ўрганилиб, унга 
муайян меъёрлар белгилансаги-
на, турли шубҳаларга ўрин қол-
майди. Тўғри, бир қатор мамла-
катларда мазкур технологияларни 
ҳаётга кенг жорий этиш тегишли 
қонунлар билан мустаҳкамлаб 
қўйилмоқда. Хусусан, Жанубий 
Кореяда «Роботлар учун ахлоқий 
меъёрлар низоми» қабул қилиниб, 
бу билан ҳукумат одамлар ва ки-
бернетик организмлар ўртасида-
ги муносабатларни ягона тизимга 
солишни мақсад қилмоқда. Япо-
нияда эса бу борада 3 та қоидага 
қатъий амал қилинади. Биринчи-
дан: робот инсониятга зарар етка-
зиши ёки унинг азият чекишига йўл 
қўйиб, ҳаракатсиз туриши мумкин 
эмас. Иккинчидан: робот инсон 
буйруқларига бўйсунишга мажбур, 
бироқ бу буйруқлар биринчи қо-
нунга зид бўлмаслиги керак. Учин-
чидан: робот, биринчи ва иккинчи 
қонунга зид келмаса, ўзини ҳалок 
бўлишдан асраши лозим. Худди 
шунингдек, АҚШ ҳам жаҳон илмий 
ҳамжамиятини маиший ва ҳарбий 
роботлар фаолиятини муқобил-
лаштирувчи «Роботлар ахлоқий 
кодекси»ни ишлаб чиқишга чорла-
моқда. 

Бир сўз билан айтганда, ро-
ботлар энг муҳим кашфиётлардан 
бири сифатида тараққиётга улкан 
ҳисса қўшмоқда. Аммо бир кун 
келиб инсон ақл-заковати билан 
яратилган қурилма инсон устидан 
ҳукмронлик қилишига асло йўл 
қўйиб бўлмаслигини бир зум бўл-
са-да унутмаслик зарур. 

Акбар МУЗАФФАРОВ,
«XXI asr»

ВОҚЕАЛАР, ШАРҲЛАР, 
ДАЛИЛЛАР!

АҚШ қишлоқ хўжалиги 
вазирлиги мамлакат 

ҳудудида генетик усулда, 
яъни кесилганида 

ва ташқаридан 
турли таъсирлар 

етганида кўринишини 
ўзгартирмайдиган 

(қорайиб қолмайдиган) 
янги турдаги олма 
етиштиришга қаратилган лойиҳани тасдиқлади.
Бундай дарахт кўчатлари Канаданинг Okanagan 

Specialty Fruits компанияси томонидан америкалик 
фермерларга етказиб берилиши кутилмоқда. 

Канадалик олимлар генетик оксидлаш йўли орқали 
яратилган олма тури узоқ сақланиши ва ёрқинроқ 

кўринишда бўлишини таъкидлашмоқда. Бу янгилик 
америкаликлар орасида муҳокамаларга сабаб 

бўлмоқда. Уларнинг фикрича, тадқиқот олма меваси 
ҳақидаги тасаввурларни ўзгартириб юбориши мумкин. 

Айни вақтда махсус комиссия томонидан мазкур 
олманинг одамлар соғлигига зарари йўқлиги бўйича 
текширув ишлари олиб борилмоқда. Агар текширув 

муваффақиятли якунланса, яқин йилларда океан орти 
дўконларида шундай олмалар пайдо бўлади.

Маълумотларга 
қараганда, Москва 

соғлиқни сақлаш 
департаменти 

томонидан ҳаёт 
учун муҳим бўлган 

препаратларнинг 
давлат томонидан 

назорат қилинишини 
янада кучайтириш 

мақсадида дорилар 
нархини оширган дорихоналарни жаримага тортишга 

қаратилган лойиҳа ишлаб чиқилган. 
Департамент ходимлари нафақат режали 

текширувларни ўтказиши, балки инсофсиз 
сотувчиларни жазолаш ҳуқуқига эга бўлди. Таъкидлаш 

жоиз, бу рўйхатга тахминан 600 номдаги препарат 
киритилган. Уларнинг баҳосини қимматлаштирганлар 

эса жазоланади.

Боливияда давом 
этаётган ёмғирлар 

келтириб чиқарган сув 
тошқини оқибатида 

ҳалок бўлганлар сони 
25 нафарга етди. 

Мамлакат фуқаролик 
мудофааси вазири 
ўринбосари Оскар 

Кабреранинг маълум 
қилишича, табиат инжиқлигидан жабр кўрган оилалар 

сони 17 мингни ташкил этмоқда. Айни пайтда уларга  
1,5 минг тонна инсонпарварлик ёрдами юборилган. 

Табиий офатдан Бени, Кочабамба, Чукисака, Ла-Пас 
ва Потоси департаментлари энг кўп талофат кўрди. 

Одатда Боливияда ёмғирлар мавсуми октябрдан 
мартгача давом этади.

Генетик оксидланган олма

Инсофсиз сотувчилар 
жазоланади

Табиат инжиқлиги
давом этмоқда

Қўшработга «Атлант гигант», Булунғурга «Кукурбита максима»
Муҳаббат РАВШАНОВА,
«XXI asr»

Ҳар бирининг вазни 100-150 кило тош босадиган қовоқларни етиштириш, шу тариқа 50 дона уруғдан 6-7 тонна ҳосил олиш мумкин экан



Ҳаёт ҳар доим ҳам бир 
текис кечавермайди. 

Умр аталмиш 
йўлларимизда гоҳ 

шодон, гоҳо қайғули 
кунлар йўлдош бўлади. 

Қувончли дамларда 
севинсак, озгинагина 

кўнгилсизлик учун 
изтироб чекамиз. 

Одам бошқача яшай 
олмайди. Аммо... 

Мутахассислар 
фикрига кўра, 

турли муаммо ва 
кўнгилсизликларни 

юракка жуда яқин олиш, сиқилиш ва асабийлашиш умрни қисқартиради. 
— Шунинг учун ҳам ўзингизни руҳан ва жисмонан чиниқтиришингизга тўғри келади, 
— дейди психология фанлари номзоди Маҳмуд Йўлдошев. — Асабни чиниқтиришнинг 

эса олтин қоидалари бор. Масалан, 7-8 соатлик уйқу меъёр ҳисобланади. Бир 
вақтда ётиб, бир вақтда туришга одатланинг. Тўғри, тетик бўлиш учун кимгадир 6 

соат ҳам кифоя, бошқа бировга эса 9 соат керак. Буниси энди организмга боғлиқ.  
Тўйиб овқатлангач ёки ақлий ва жисмоний меҳнатдан сўнг тезда уйқуга кетманг. 

Кайфиятингиз бузилганда эса табиат қўйнида 10-15 дақиқа сайр қилинг. Ғуборингиз 
ёзилиб, руҳингиз тетиклашади. Айниқса, ақлий меҳнат билан шуғулланадиган 

кишилар учун бу жуда муҳим. Миянинг яхши ишлаши учун керак бўлган кислородни 
биз табиатдан оламиз. 

Бундан ташқари, жисмоний машқларнинг фойдаси жуда катта. Улар нафақат 
мушакларни мустаҳкамлайди, балки кишини интизомга ўргатади. Қолаверса, 

мушаклар ишлаётган пайт организмда шодлик гормони — эндорфинлар ҳосил бўлиши 
кучаяди. Энг муҳими, бу гормон стрессларга қарши табиий дори ҳам экан. 

Мулоҳазали, турли омадсизликлардан кўнглини чўктирмайдиган, ижобий фикрлашга 
ўрганган, содда қилиб айтганда, шукур қилиб яшайдиган одамлар узоқ умр кўрадилар. 
«Бундан ҳам ёмони бўлиши мумкин эди» ақидаси улар учун турмушнинг бош қоидаси 

ҳисобланади. Салбий ҳис-туйғулар эса асабларни емириб, дардга дучор этади. 
Қаранг, узоқ умр кўриш  қоидалари қанчалар оддий ва содда. Гап уларга риоя этишда, 

холос.
АЗИЗА тайёрлади.

«ҚАДРИЯТ»
Ушбу омонатга ҳисобланган фоизлар ҳар ойда ёки омонат муддати

тугагандан сўнг берилади.

Шу билан бирга, «Асака» банк қулай шартларда миллий ва хорижий валюталардаги 
90 дан ортиқ омонат турини таклиф этади. 

Омонатларни банкнинг барча филиалларида расмийлаштириш мумкин.
Мурожаат учун телефонлар: 120-39-81, 120-39-60, 120-39-63.

ҲУРМАТЛИ ЮРТДОШЛАР!

«Асака» банк

Филиаллар Код Телефон Филиаллар Код Телефон

Тошкент шаҳар филиали 371 120-83-13 Наманган вилоят филиали 369 226-91-45

Автотранспорт филиали 371 120-39-95 Навоий вилоят филиали 436 770-24-09

Шайхонтоҳур филиали 371 140-39-36 Зарафшон филиали 436 573-18-75

Юнусобод филиали 371 221-80-67 Бухоро вилоят филиали 365 223-70-05

Сергели филиали 371 257-44-10 Бухоро шаҳар филиали 365 770-11-27

Тошкент вилоят филиали 371 120-84-13 Самарқанд вилоят филиали 366 233-65-47

Андижон вилоят филиали 374 298-02-10 Афросиёб филиали 366 221-75-40

Асака филиали 374 233-15-68 Қашқадарё вилоят филиали 375 221-07-41

Фарҳод филиали 374 226-97-53 Сурхондарё вилоят филиали 376 770-82-12

Фарғона вилоят филиали 373 224-70-83 Қорақалпоғистон филиали 361 770-60-56

Марғилон филиали 373 237-62-23 Хоразм вилоят филиали 362 226-96-03

Олтиариқ филиали 373 432-10-11 Сирдарё вилоят филиали 367 225-44-03

Қўқон филиали 373 552-61-06 Жиззах вилоят филиали 372 226-43-11

«Асака» банк —
сармоянгизнинг сақланиши ва кўпайишини кафолатлайди!

Барча омонатларингиз Фуқароларнинг банклардаги омонатларини 
кафолатлаш фонди томонидан кафолатланади.

Сизнинг омонатларингиз:
— солиқлар ва мажбурий тўловлардан озод!
— маълумотлар сир сақланиши  тўлиқ кафолатланади!
— эгалик ва тасарруф ҳуқуқи ўз ихтиёрингизда!
— миқдори чекланмаган!

2015 йилнинг Кексаларни эъзозлаш йили, деб эълон 
қилиниши муносабати билан миллий валютада қуйидаги 

муддатли янги омонат турини таклиф этади:

www.asakabank.com                                             Хизматлар лицензияланган.

МУТОЙИБА
Ресторанда ўғилчаси 

билан овқатланиб бўлган аёл 
официантдан сўрабди:

— Кечирасиз, столда қолган 
майда-чуйда егуликларни 
итимизга олиб кетсак 
бўладими? 

— Албатта!
Шунда болакай:
— Ура! Ит сотиб оларканмиз!

***
— Даврон, даданг туғилган 

кунингга нима совға қилди?
— Тўртта рогатка!
— Ёлғон гапирма!
— Алдамаяпман, устоз! 

Қишлоқда менинг дадамдан 
бошқа ойнасоз уста йўқ.

***
Хўранда официантдан 

сўради:
— Буфет ёнида нега 

хизматчиларингиз тўпланиб, 
хурсандчилик қилишаяпти? 

— Бизда анъана шундай: 
ресторанни ёпишдан олдин 
«Шикоятлар китоби»ни овоз 
чиқариб ўқиб, хурсандчилик 
қиламиз.

***
Ўқитувчи:
— Сонлар асло алдамайди. 

Масалан, бир одам далани 10 
кунда чопиб бўлса, 10 та одам 
ўша далани 1 кунда чопиб 
бўлади. Энди сиз ҳам шунга 
мисол келтиринг-чи?.

— Ўқувчи: агар Атлантика 
океанини бир кема 6 кунда 
босиб ўтса, 144 та кема уни 1 
соатда босиб ўтади.

Ҳудудлар кесимида ола-
диган бўлсак, Бухоро вило-
ятида ҳам ана шу жараён 
кутилган  натижаларни бе-
раётганини қуйидаги рақам-
лардан билиб олса бўлади.

Ўтган йили жамғарма 
маблағлари ҳисобидан ви-
лоятда 10 та иншоот фой-
даланишга топширилди. 4 
та болалар спорт зали, яна 
шунча мактаб қошидаги 
спорт заллари қайта таъ-
мирланди. Пешку туманида 
янги спорт мажмуаси  барпо 
этилди. Бухоро шаҳрида-
ги 9-болалар ва ўсмирлар 
спорт мактаби реконструк-
ция қилинди. 4 та мусиқа ва 
санъат мактабида таъмир-
лаш ишлари олиб борилди. 

Вилоятда  жисмоний тар-
бия ва спорт билан шуғул-
ланувчи  6 ёшдан 18 ёшгача 
бўлганлар сони йил сайин 
ортиб бормоқда. Агар 2003 
йилда бу кўрсаткич умумий 
ўғил-қизлар сонига нисба-
тан 19 фоизни ташкил этган 
бўлса, бугунги кунда  ана шу 
рақам 61,7 фоизга етди.

Эътиборлиси, мамла-
катимиз ёшларининг турли 
мусобақаларда  эришаётган 
муваффақиятларида бухоро-
ликларнинг ҳам ўз ўрни бор.  
Жумладан, ниҳоясига етган 

сон ва сифатдаги ўзгаришлар
БОЛАЛАР СПОРТИ:

Ўткир НАЖМИДДИНОВ,
Болалар спортини 
ривожлантириш  
жамғармаси Бухоро вилоят 
филиали директори

Мамлакатимизда ёш авлод тарбияси, хусусан, болалар спортини 
ривожлантириш масалаларига доимий эътибор бериб келинаётир. 

2014 йилда республикамиз бўйича Болалар спортини ривожлантириш 
жамғармаси маблағлари ҳисобидан 20 га яқин намунавий спорт объекти 

қурилиб, фойдаланишга топширилганлиги, 70 дан ортиқ  мактабда  
замонавий спорт заллари барпо этилганлиги ҳам бу борадаги ишлар 

изчиллик касб этганининг далилидир

йилда жами 127 нафар спорт-
чи халқаро мусобақаларда 
иштирок этиб, уларнинг 96 
нафари совринли ўринларни 
эгаллади. 34 та олтин, 16 та 
кумуш  ва 46 та бронза медал-
лари қўлга киритилди.

Жорий йилда ҳам ви-
лоятда бир қатор спорт ин-
шоотларини қуриб битка-
зиш кўзда тутилган. Мисол 
учун, Вобкент ва Шофир-
кон туманларидаги 12 ва 
17-умумтаълим мактабла-
рида  спорт залларини бар-

по этиш, Ғиждувон тумани-
даги  7  ва Олот туманидаги 
20-болалар ва ўсмирлар 
спорт мактаблари спорт 
залларини мукаммал таъ-
мирлаш ва реконструкция 
қилиш режалаштирилган.

Хуллас, юртимизнинг 
барча ҳудудларида бўл-
ганидек, кўҳна ва ҳамиша 
навқирон Бухорода ҳам ёш 
авлодни ҳар томонлама 
баркамол инсонлар қилиб 
тарбиялаш учун етарли  им-
кониятлар яратилган.  

Етти ёшга
яшарган қариялар

Уч эгизак туғилди

Фарғона вилояти ҳокимлиги 
120 нафар меҳнат фахрийсини 
тоғ ён бағирларида жойлашган 
«Чимён» ва «Темирйўлчи» 
санаторийларида дам олиш 
имконини берувчи бепул 
йўлланмалар билан таъминлади. 
— Кексайган чоғимизда бундай 
эъзозда бўлаётганимиздан аввало 
Юртбошимиздан миннатдормиз, 
— дейди Тўлқинбой ота Алимов. 
— Ширинсўз шифокорлару 
қўли енгил ҳамшираларга ҳам 
раҳмат. Керакли муолажаларни 
қиляптилар. Турли спорт 
мусобақалари ташкил этилаяпти. 
7-8 ёшга ёшаргандекман.
Шу ўринда вилоят ҳокимлиги 
томонидан бу каби ишлар йил 
мобайнида давом эттирилиши 
режалаштирилаётганини 
таъкидлаш жоиз.

Чортоқ туманида истиқомат 
қилувчи Бахтиёр ва Гулнозахон 
Тожибоевлар хонадони шодликка 
тўлди. Оилада 3 нафар эгизак 
туғилди. 
— Яхши ниятлар билан уларга 
Ҳасанали, Ҳусанали ва 
Хурсандали деб исм қўйдик, — 
дейди қувончини яширолмай 
Бахтиёр. — Келажакда уларни 
Ватанимизнинг жасур, мард 
ўғлону посбонлари этиб 
тарбиялаш ниятидамиз. 
Шифокорларнинг таъкидлашича, 
эгизакларнинг тўрт мучаси соғ, 
ривожланиш даражаси меъёрида.

Аҳроржон МУСУРМОНОВ.

Мушаклар ишлаганда
мия дам олади(ми?)

Табиатни муҳофаза қилиш давлат қўмитаси томонидан «Табиий ресурслардан оқилона фойдаланиш — 
барқарор тадбиркорлик омили» мавзуида семинар ташкил этилди. Тадбирда корхоналар раҳбарлари ва 

хусусий сектор вакиллари иштирок этди. 
Семинар доирасида табиатни муҳофаза қилишга оид амалдаги қонунчилик, шунингдек, экологик 

сертификатлаштириш ва стандартлаштиришнинг давлат тизими билан боғлиқ масалалар муҳокама 
қилинди.  Ўзбекистон Республикасининг «Экологик назорат тўғрисида»ги қонуни, Вазирлар 

Маҳкамасининг «Биологик ресурслардан фойдаланишни тартибга солиш ва табиатдан фойдаланиш 
соҳасида рухсат бериш таомилларидан ўтиш тартиби тўғрисида»ги қарорининг мазмун-моҳияти ҳақида 

атрофлича фикрлар билдирилди. 
Бизнес вакиллари экологик сертификатлаштириш, стандартлаштириш ва меъёрлаштиришнинг 

асосий қоидалари ҳамда «Табиатни муҳофаза қилиш тўғрисида»ги қонун билан яқиндан танишиши 
лозимлиги алоҳида таъкидланди. Шу билан бирга, Табиатни муҳофаза қилиш давлат қўмитаси тизимида 

тадбиркорлик субъектларига давлат хизматларини кўрсатиш «Ягона ойна» тамойили асосида амалга 
оширилиши тўғрисида маълумотлар тақдим этилди.

Дилноза НОМОЗОВА.

«Ягона ойна» мурожаатларга мунтазир

Эътибордаги 
нуронийлар
Мамлакатимизда ёши улуғ отахон 
ва онахонларга кўрсатилаётган 
алоҳида эътиборни «Нуроний»  
жамғармаси Гулистон шаҳар бўлими 
фаолияти мисолида ҳам кўриш 
мумкин.
Дарҳақиқат, шаҳарда кексалар 
саломатлигини мустаҳкамлаш, 
уларни моддий ва маънавий 
қўллаб-қувватлаш борасида амалга 
оширилаётган ишлар диққатга лойиқ. 
Мисол учун, ўтган йил давомида 
23 нафар пенсионер жамғарма 
ҳисобидан санаторийларда ҳордиқ 
чиқаришди. Яна 7 нафарига бепул 
дори-дармон берилди. Шунингдек, 
жамғарма ходимлари 167 нафар 
меҳнат фронти қатнашчилари 
ҳолидан ўз вақтида хабар олиб 
туришди. Уларнинг барчаси 
Фахрийлар поликлиникаси 
ва стационарларида бепул 
тиббий кўрикдан ўтиб, керакли 
муолажаларни олишмоқда. Ўтган 
йил мобайнида 451 нафар кам 
таъминланган, боқувчисини йўқотган 
уруш қатнашчилари ва фуқароларга 
12 миллион сўмдан зиёд моддий 
ёрдам кўрсатилди. 
«Нуроний» жамғармаси Гулистон 
шаҳар бўлими раиси Қўзибой 
Абдуллаевнинг таъкидлашича, жорий 
йилда кекса авлод вакилларини 
ижтимоий жараёнларга кенгроқ 
жалб этиш, бўш вақтларини 
мазмунли ўтказишига кўмаклашиш 
юзасидан бир қатор чора-тадбирлар 
белгиланган.

Дилора ЭСОНОВА.


